
ᐊᐃᖓᐃ ᒥᓂᔅᑕ ᓇᑦᑎᖅ: 

 
ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᕿᒥᕐᕈᓯᒪᔪᑦ ᑎᑎᖅᑲᕐᓂᑦ ᓂᕆᐅᒋᔭᐅᔪᓄᑦ ᐅᓪᓗᖓ ᒫᑦᓯ 10, 2020, 
ᓇᓗᓇᐃᖅᓯᓯᒪᔪᒍᓪᓗ ᓯᕗᓪᓕᐅᔾᔭᐅᖁᔭᓐᓂᑦ ᓂᕆᐅᒋᔭᐅᔪᓄᓪᓗ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 2020-21 
ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ. ᓂᕆᐅᒋᔭᖃᑦᓯᐊᖅᑐᒍᑦ ᐱᓕᕆᖃᑎᖃᕐᓂᕐᒥᑦ ᐃᓕᓐᓂᑦ 
ᐊᐅᓚᑦᓯᔨᒻᒪᕆᑦᓯᓐᓂᓗ ᓇᓗᓇᐃᖅᑕᐅᓯᒪᔪᓂᑦ ᑎᑎᖅᑲᕐᒥᑦ. ᑖᒃᑯᐊ ᑐᕌᒐᕆᔭᐅᔪᑦ ᐊᑐᐃᓐᓇᐅᑎᑦᓯᔪᑦ 
ᑲᑎᒪᔨᓄ ᐱᕕᖃᖅᑎᑦᓯᓂᕐᒧᑦ ᐱᔭᕇᖅᓯᓂᕐᒧᑦ ᐱᒻᒪᕆᐅᔪᓂᑦ ᐱᓕᕆᐊᑦᓴᓂᑦ ᐃᑲᔪᖅᑐᕐᓂᕐᒥᑦ, ᐱᒻᒪᕆᐅᔪᒥ 
ᖁᓕᓄᑦ (10) ᐊᕐᕌᒍᕐᓄᑦ ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᓂᑦ. ᐱᔭᕇᖅᓯᓂᕐᒧᑦ ᑖᑦᓱᒪᖓ ᐱᕙᒌᔭᐅᑎᒥ, 
ᑲᑎᒪᔩᑦ ᓂᕆᐅᒋᔭᖃᑦᓯᐊᖅᑐᑦ ᑐᕌᒐᖃᕐᓂᕐᒥᑦ ᐱᓕᕆᐊᒥ ᐱᕙᓪᓕᐊᑎᑦᓯᓂᕐᒧᑦ ᐊᑐᓕᖅᑎᑦᓯᓂᕐᒧᑦ 
ᐱᕙᒌᔭᐅᑎᒥ. ᖃᐅᔨᒪᔪᒍᑦ ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎ ᓇᓗᓇᐃᖅᓯᓂᐊᖅᑐᖅ ᖃᐅᔨᒪᔭᐃᓐᓇᑎᓐᓂᑦ: 
ᓯᓚᑦᑐᖅᓴᕐᕕᒃ ᐊᔾᔨᐅᖏᑦᑐᒥ ᐋᖅᑭᑦᓯᒪᒻᒪᑦ ᐊᑐᐃᓐᓇᐅᑎᑦᓯᓂᕐᒧᑦ ᐱᐅᔪᓪᓚᕆᒻᒥ ᐃᓕᓐᓂᐊᕐᓂᕐᒧᑦ 
ᐱᕕᖃᖅᑎᑦᓯᓂᕐᒧᑦ ᓄᓇᕗᒻᒥᐅᓕᒫᓄᑦ. 

 
ᓇᓗᓇᐃᖅᓯᖏᓐᓇᕐᓂᐊᖅᑐᒍᑦ ᑐᑭᒧᐊᑦᑕᖓ ᓯᓚᑦᑐᖅᓴᕐᕕᖕᒧᑦ ᒪᓕᐸᓗᑦᑎᐊᖕᓂᐊᖅᑐᑦ ᑐᕌᖅᑕᕗᑦ, 
ᐱᓗᐊᖅᑐᒥᑦ ᐱᕙᓪᓕᐊᑎᑦᑎᓂᖕᓂᑦ ᐃᓄᖕᓂᑦ ᓄᓇᓖᓪᓗ ᐃᒻᒥᓂᒃ ᒪᑭᒪᔪᓐᓇᖕᓂᖏᓐᓂᑦ, ᓄᓇᓕᖕᓂᑦ 
ᐊᔪᕈᓐᓃᖅᓴᖅᑎᑦᑎᓃᑦ ᐃᖅᑲᓇᐃᔮᒃᓴᒧᓪᓗ ᐱᓕᒻᒪᒃᓴᓃᑦ, ᓴᖅᑭᑉᐸᓪᓕᐊᑎᑦᑎᓗᑎᒃ ᐊᑐᐃᓐᓇᒃᓴᓂᑦ 
ᐃᓄᒃᑐᑦ ᐃᓕᓐᓂᐊᕐᓂᖕᒧᑦ ᐃᓕᓐᓂᐊᕐᑎᑦᑎᓂᖕᒧᓪᓗ ᖃᓄᐃᑦᑐᓂᑦ, ᐅᐸᓗᖓᐃᔭᖃᑎᒃᓴᖅᑖᕐᓗᑎᒡᓗ 
ᐱᓕᕆᖃᑎᒃᓴᖏᓐᓂᑦ, ᐊᐅᓚᑦᑎᓗᑎᒡᓗ ᑲᒪᑦᑎᐊᖕᓂᒃᑯᑦ ᐊᕐᕌᒍᒥᑦ. ᑖᒃᑯᐊ ᐱᒻᒪᕆᐅᑎᓪᓗᒋᑦ 
ᖃᓄᐃᓕᖓᓂᕆᔭᐅᓕᖅᑐᓄᑦ ᖁᓕᓄᑦ (10) ᐊᕐᕌᒍᓄᑦ ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᒥ. 

 
ᐃᖅᑲᓇᐃᔭᖅᑎᕗᑦ ᓯᓚᑦᑐᖅᓴᕐᕕᓪᓗ ᐱᕈᖅᐸᓪᓕᐊᖏᓐᓇᖅᑐᖅ ᐱᕙᓪᓕᐊᖏᓐᓇᖅᓱᓂᓗ. ᑲᑎᒪᔩᑦ 
ᖁᕕᐊᓱᑦᑐᑦ ᓇᓗᓇᐃᖅᓯᓂᕐᒧᑦ ᓯᓚᑦᑐᖅᓴᕐᕕᒃ ᑲᒪᒋᔭᖃᖏᓐᓇᕐᒪᑦ ᐊᖏᖅᓯᒪᓂᖓᓂᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᓯᓂᕐᒧᑦ ᐱᕙᒌᔭᐅᑎᒥ. ᐊᕐᕌᓂᐅᓚᐅᖅᑐᒥ, ᑕᑯᓯᒪᓕᖅᑐᒍᑦ ᐅᓄᖅᓯᓯᒪᔪᓂᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᓯᓂᕐᒧᑦ ᓯᓚᑦᑐᖅᓴᕐᕕᒻᒥ ᓂᕆᐅᒋᔭᖃᖅᓱᑕᓪᓗ ᐱᓇᓱᐊᖏᓐᓇᕐᓂᕐᒧᑦ ᐊᑐᓕᖅᑎᑦᓯᓂᕐᒧᑦ 
ᐱᕙᒌᔭᐅᑎᒥ. ᐊᐅᓚᑦᓯᔩᑦ ᐃᑲᔪᖅᑐᐃᖏᓐᓇᖅᑐᑦ ᐃᖅᑲᓇᐃᔭᖅᑎᓂᑦ ᓯᓚᑦᑐᖅᓴᕐᕕᒻᒥᓪᓗ ᐊᑐᖃᑦᑕᖁᑦᓱᒋᑦ 
ᒐᕙᒪᒃᑯᓐᓂᑦ ᓄᓇᕗᒻᒥ ᐱᓕᒻᒪᑦᓴᕐᓂᕐᓂᑦ ᐱᕙᓪᓕᐊᑎᑦᓯᓂᕐᒧᓪᓗ ᐱᓕᕆᐊᓂᑦ, ᑎᓕᐅᕆᑲᓐᓂᖅᑐᒍᑦ 
ᑐᕌᒐᖏᓐᓇᖁᔨᓂᕐᒥᑦ. ᐃᓘᓐᓇᑕ ᐊᖏᖅᓯᒪᓂᖃᕋᑦᑕ ᑲᒪᒋᔭᖃᕐᓂᕐᒥᑦ ᐊᑦᑕᕐᓇᖏᑦᑐᒥ ᐱᓕᕆᕝᕕᖃᕐᓂᕐᒥᑦ 
ᐃᓘᓐᓇᖏᓐᓄᑦ ᐃᖅᑲᓇᐃᔭᖅᑎᓄᑦ. 

 
ᐊᑐᖅᑐᐊᕐᓂᕐᒧᑦ ᓂᐅᕕᕐᓂᕐᒧᓪᓗ, ᐊᓪᓚᕝᕕᑎᓐᓂᑦ ᐃᖅᑲᓇᐃᔭᖅᑏᑦ ᐱᓕᕆᖃᑎᖃᖏᓐᓇᖅᑐᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓂᑦ. ᐊᐅᓚᓂᕆᔭᕗᑦ ᐊᕐᕌᒍᓕᒫᖅᓯᐅᑏᓪᓗ ᐅᓂᒃᑳᑦ ᓇᓗᓇᐃᖅᓯᔪᑦ 
ᓵᑕᐅᔪᓐᓇᕐᓂᑎᓐᓂᑦ ᒪᓕᓪᓗᑎᓪᓗ ᒐᕙᒪᒃᑯᑦ ᓄᓇᕗᒻᒥ ᐊᑐᐊᒐᖏᓐᓂᑦ ᐱᓕᕆᔾᔪᓯᖏᓐᓂᓪᓗ. 

 



ᓯᓚᑦᑐᖅᓴᕐᕕᒃ ᖃᐅᔨᓇᓱᐊᖏᓐᓇᖅᑐᖅ ᐱᕈᖅᑎᑦᓯᓂᕐᒧᓪᓗ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒌᓐᓂᕐᒧᑦ. 
ᐃᓚᒋᔭᐅᔾᔪᑎ ᓄᓇᕗᒻᒥ ᑐᙵᕕᒃᑯᓐᓂᑦ ᓄᓇᕗᒻᒥ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 
ᐊᑐᐃᓐᓇᐅᑎᑦᓯᖃᑦᑕᖅᑐᑦ ᐱᕕᖃᖅᑎᑦᓯᓂᕐᒧᑦ ᓯᓚᑦᑐᖅᓴᕐᕕᒃᒥ ᓇᓗᓇᐃᖅᓯᓂᕐᒧᑦ ᓄᑖᕈᕆᐊᖅᑕᐅᓯᒪᔪᒥ 
ᓄᓇᕗᒻᒥ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᕐᓂᕐᒧᑦ ᑐᙵᕕᖃᕐᓂᖓᓄᑦ ᐃᓄᐃᑦ ᐃᓕᖅᑯᓯᖓᓂᑦ. ᑖᓐᓇ 
ᐱᓕᕆᖃᑎᒌᓐᓂᖅ ᐱᕙᓪᓕᐊᖏᓐᓇᑐᐃᓐᓇᖅᑐᖅ ᓄᓇᕗᒻᒥ ᑐᙵᕕᒃᑯᑦ ᐅᖃᐅᔾᔨᒋᐊᖅᑏᑦ ᐱᓕᕆᐊᖓᑦ 
ᓂᕈᐊᕐᓂᕐᒧᑦ ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᕐᒥ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᑎᑦᓯᓂᕐᒧᑦ ᑲᑐᔾᔨᖃᑎᒌᑦ. 
ᐊᒻᒪᓗᑦᑕᐅᖅ, ᓄᓇᓕᓐᓂᑦ ᑐᓴᕋᓱᐊᕐᓂᖃᖅᑎᓪᓗᑕ,  

ᑲᑎᒪᔩᑦ ᑲᑎᖃᑎᖃᕈᓐᓇᓚᐅᖅᑐᑦ ᐃᓚᒋᔭᐅᔪᓄᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐅᖃᖃᑎᒌᑦᓱᑎᓪᓗ ᐱᓕᕆᖃᑎᒌᑐᐃᓐᓇᕆᐊᖃᕐᓂᕐᒥᑦ. ᓂᕆᐅᒋᔭᖃᖅᑐᖓ ᐃᑲᔪᖅᑐᐃᖏᓐᓇᕐᓂᕐᒧᑦ 
ᑖᒃᑯᓇᖓ ᐅᖃᖃᑎᒌᓐᓂᐅᔪᓂᑦ. 

 
ᑲᑐᔾᔨᖃᑎᒌᓐᓂᕗᑦ ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᖓᓂᑦ ᓴᙱᓪᓕᑲᓐᓂᖏᓐᓇᖁᔨᓂᕐᒥᑦ.  ᓯᓚᑦᑐᖅᓴᕐᕕᔾᔪᐊᖅ 
ᐱᔭᑦᓴᑖᖅᑎᑦᓯᓯᒪᔪᑦ ᐃᖅᑲᓇᐃᔭᖅᑎᒥ ᖃᐅᔨᒃᑲᖅᑕᐅᒍᓐᓇᖃᑦᑕᕐᓂᐊᖅᑎᓪᓗᒍ ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ. ᐊᒻᒪᓗᑦᑕᐅᖅ, ᑐᓪᓕᐊ ᐊᖓᔪᖅᑳᑉ ᐱᓇᓱᐊᕈᓯᑕᒫᖅ ᐅᖄᓚᐅᑎᒃᑯᑦ 
ᑲᑎᒪᖃᑦᑕᖅᑐᑦ ᐱᓕᕆᖃᑎᖏᓐᓂᑦ ᒥᒧᐊᕆᐅᒥ. ᑲᑎᒪᔩᑦ ᐱᓕᕆᖃᑎᖃᓚᐅᕐᒥᔪᑦ ᒥᒧᐊᕆᐅ 
ᓯᓚᑦᑐᖅᓴᕐᕕᔾᔪᐊᕐᒥ ᕿᒥᕐᕈᓂᕐᒥᑦ ᐊᑐᐃᓐᓇᐅᑎᑦᓯᓂᕐᒥᓪᓗ ᐅᖃᐅᓯᕆᔪᒪᔭᖏᓐᓂᑦ ᖃᓄᐃᓕᖓᓕᕐᓂᖏᑦ 
ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᕗᑦ. ᐊᕐᕌᒍᑕᒫᖅᓯᐅᑎᕗᑦ ᐅᓂᒃᑳᑦ ᓇᓗᓇᐃᖅᓯᓯᒪᔪᑦ ᐱᓕᕆᐊᑦᓴᐅᑉ 
ᖃᓄᐃᑦᑑᓂᖓᓂᑦ ᑲᒪᒋᔭᐅᔪᑦ ᐊᑖᓂ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᑦ. ᓂᕆᐅᒋᔭᖃᑦᓯᐊᖅᑐᒍᑦ 
ᖃᓄᑐᐃᓐᓇᖅ ᑖᓐᓇ ᐱᓕᕆᖃᑎᒌᓂᖅ ᐱᕈᖅᐸᓐᓕᐊᓂᖓᓄᑦ. 

 
ᑲᑎᒪᔩᑦ ᐅᖃᐅᓯᖃᖃᑦᑕᖅᑐᑦ ᐃᓱᒫᓘᑎᓐᓂᑦ ᓄᓇᓕᓐᓂᑦ ᐃᓐᓇᕐᓄᑦ ᐃᓕᓐᓂᐊᕐᕕᓐᓂᑦ. ᖃᓄᐃᓕᖓᓂᖓ 
ᓯᓚᑦᑐᖅᓴᕐᕕᐅᑉ ᐅᖃᐅᓯᐅᕋᔪᓚᐅᖅᑐᖅ ᓄᓇᓕᓐᓂ ᑐᓴᕋᓱᓐᓂᖃᖅᑎᓪᓗᑕ ᐱᓕᕆᖃᑎᒌᓐᓂᕐᒧᑦ 
ᐱᕙᒌᔭᐅᑎᓄᑦ. ᓯᓚᑦᑐᖅᓴᕐᕕᒃ ᐱᔭᕇᑕᐃᓐᓇᖅᑐᑦ ᐊᑭᑐᔫᑎᓄᑦ ᕿᒥᕐᕈᓂᕐᒥᑦ ᓄᓇᓕᓐᓂ ᓯᓚᑦᑐᖅᓴᕐᕕᓐᓂᑦ 
ᑐᓂᔭᐅᓂᐊᖅᑐᓄᑦ ᒪᓕᒐᓕᐅᕐᕕᒻᒧ ᒫᓐᓇᒫᖅ. ᐃᓚᒋᐊᕈᑎ ᓯᓚᑦᑐᖅᓴᕐᕕᐅᑉ ᓇᓗᓇᐃᖅᑕᐅᓯᒪᔪᖅ 
ᐊᑭᑐᔫᑎᓄᑦ ᐃᓱᒫᓘᑕᐅᔪᖅ ᐱᔭᕆᐊᖃᓂᖏᓐᓂᑦ ᐃᓕᓐᓂᐊᖅᑎᓄᑦ ᑐᔪᕐᒥᕕᓐᓂᑦ. ᐱᓕᕆᐊᑦ 
ᐅᖃᐅᓯᖃᕐᓂᕐᒧᑦ ᑖᒃᑯᓇᖓᑦ ᐱᔭᕆᐊᖃᖅᑐᓂᑦ ᑐᕌᒐᕆᔭᐅᖏᓐᓇᕐᓂᐊᖅᑐᖅ ᓯᓚᑦᑐᖅᓴᕐᕕᒻᒧᑦ ᒫᓐᓇᐅᔪᖅ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒧ. 

 
ᑲᑎᒪᔩᑦ ᐅᖃᐅᓯᖃᖅᓯᒪᒻᒥᔪᑦ ᓂᕆᐅᒋᔭᐅᔪᓂᑦ ᐊᑦᑐᐊᓂᖃᖅᑐᓄᑦ ᖃᐅᔨᓴᕐᓂᕐᒧᑦ, ᐱᓗᐊᖅᑐᒥ 
ᐱᔾᔪᑎᓕᓐᓂᑦ ᐆᒻᒪᖅᑯᒻᒧᑦ ᐊᑐᖅᑕᐅᔪᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ. ᓯᕗᓪᓕᖅ ᓴᖅᑭᖅᑕᐅᔪᒪᓂᖓ 
ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᑦᑎᓐᓂᑦ ᐱᓗᐊᖅᑕᖃᕐᓗᓂ ᑕᑯᑦᓱᑕᓗ ᓯᓚᑦᑐᖅᓴᕐᕕᒃ 
ᐱᓕᕆᐊᖃᖅᓯᒪᓂᖓᓄᑦ ᓄᓇᕗᒻᒥᑦ ᖃᐅᔨᓴᕐᓂᕐᒧᑦ, ᐃᓚᒋᓪᓗᒍ ᐆᒻᒪᖅᑯᑎᓂᑦ ᐊᑐᑦᑎᐊᕐᓂᕐᒧᑦ.  
ᒫᓐᓇᐅᔪᖅ, ᐊᖅᑯᑎᒋᑦᓱᒍ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ, ᓯᓚᑦᑐᖅᓴᕐᕕᒃ ᐃᓚᒋᔭᐅᖃᑦᑕᖅᑐᖅ 
ᐊᓯᖏᓐᓄᑦ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᖅᒥ ᐆᒻᒪᖁᑎᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᑦ. ᑖᓐᓇ 
ᐱᓕᕆᐊᖑᕙᓪᓕᐊᔪᒪᔪᖅ ᐱᓕᕆᖃᑎᖃᖃᑦᑕᖅᑐᑦ ᐆᒻᒪᖅᑯᑎᓂ ᓴᓇᔨᓂᑦ ᖃᐅᔨᓇᓱᐊᕐᓂᕐᒧᑦ 
ᐊᓯᐊᒎᖓᕈᓐᓇᖅᑐᓄᑦ ᖃᐅᔨᓴᕐᓂᕐᒧᑦ ᐆᒻᒪᖅᑯᑎᓂᑦ ᐊᑐᑦᑎᐊᕐᓂᕐᒧᑦ ᐅᑭᐅᖅᑕᖅᑐᒥ ᓄᓇᓕᓐᓂᑦ. 

 
ᒪᓕᒐᓕᕆᓂᕐᒧᑦ ᐱᓕᕆᐊᖅ ᐱᕈᖅᐸᓪᓕᐊᖏᓐᓇᖅᑐᖅ ᐱᒋᐊᖅᐸᓪᓕᐊᓕᖅᑎᓪᓗᒍ ᑭᖑᓪᓕᐹᖓᓂ 
ᐊᕐᕌᒍᖓᓂᑦ. ᓯᓚᑦᑐᖅᓴᕐᕕᒃ ᐊᑐᐃᓐᓇᐅᑎᑦᓯᓂᐊᖅᑐᖅ ᒪᑐᓯᓂᕐᒧᑦ ᐅᓂᒃᑳᖅᒥ ᐱᔭᕇᖅᓯᑉᐸᑕ 
ᐃᓕᓐᓂᐊᕐᓂᕐᒥᑦ, ᐃᓚᐅᓗᓂ ᑭᐅᔾᔪᑎᓄᑦ ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᒥ, ᐃᑲᔪᕐᓂᐊᖅᑐᖅ 
ᐃᓱᒪᓕᐅᕐᓂᕐᒧᑦ ᓯᕗᒧᐊᓐᓂᕐᒧᑦ. 

 
ᓯᓚᑦᑐᖅᓴᕐᕕᒃ ᐱᓕᕆᖃᑎᖃᖏᓐᓇᕐᓂᐊᖅᑐᖅ ᒐᕙᒪᒃᑯᓐᓂᑦ ᓄᓇᕗᒻᒥ ᐱᓕᕆᕝᕕᐅᔪᓂᑦ ᑐᑭᓯᐅᒪᓂᕐᒧᑦ 
ᐱᓕᒻᒪᑦᓴᕐᓂᖏᓐᓄᑦ ᐱᔭᕆᐊᓕᖏᓐᓂᑦ. ᓯᓚᑦᑐᖅᓴᕐᕕᒃ ᐱᕙᓪᓕᐊᑎᑦᓯᖏᓐᓇᖅᑐᑦ ᐊᑑᑎᖃᑦᓯᐊᖅᑐᒥ 
ᐱᓕᕆᖃᑎᖃᕐᓂᕐᒥᑦ ᐱᓕᕆᕝᕕᐅᔪᓂᑦ, ᐃᓚᒋᓗᒍ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ, 
ᐃᓱᒪᒋᓗᒍ ᐱᕕᖃᕐᓂᐅᔪᓂᑦ ᐱᓕᒻᒪᑦᓴᕐᓂᕐᒧᑦ ᐃᖅᑲᓇᐃᔮᓂᓪᓗ ᐱᕚᓪᓕᖅᑎᑦᓯᓂᕐᒧᑦ ᐅᓄᖅᓯᑎᑦᓯᓂᕐᒥᑦ 
ᓄᓇᓕᓐᓂ ᐃᓄᓐᓂᓗ ᐃᖅᑲᓇᐃᔭᖅᑎᖃᕐᓂᕐᒥᑦ. ᓄᓇᓕᓐᓂ ᑐᓴᕋᓱᐊᕐᓂᕐᓂᑦ ᐱᓕᕆᖃᑎᒌᓐᓂᕐᒧᑦ 
ᐱᕙᒌᔭᐅᑎᓄᑦ, ᓄᓇᕗᒻᒥᐅᑦ ᐅᖃᐅᓯᖃᓚᐅᖅᑐᑦ ᐱᔭᕆᐊᖃᕐᓂᖏᓐᓂᑦ ᐱᔪᒪᓂᖃᕐᓂᖏᓐᓂᓪᓗ 
ᐊᔾᔨᒌᖏᑦᑐᓂᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᕐᓂᑦ ᐱᓕᕆᐊᓂᓪᓗ ᐊᑐᐃᓐᓇᐅᔪᓂᑦ ᓄᓇᓕᖏᓐᓂᑦ. 
ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎ ᐊᑐᐃᓐᓇᐅᑎᑦᓯᓂᐊᖅᑐᖅ ᐱᕕᖃᕐᓂᐅᔪᒥᑦ ᐱᔭᕆᐊᑭᓪᓕᑎᑦᓯᓯᒪᓂᕐᒧᑦ 
ᐱᓕᕆᐊᑦᑎᓐᓂᑦ ᐱᔭᕆᐊᖃᖅᑐᓂᑦ ᑖᒃᑯᓇᖓᑦ. ᐅᑉᐱᕆᔭᖃᖅᑐᒍᑦ ᑖᑦᓱᒪᖓ ᐃᑲᔪᖅᑐᕐᓂᖅ 
ᐱᔪᒪᓕᖅᑎᑦᓯᓂᐊᖅᑐᖅ ᓄᓇᕗᒻᒥᐅᓂᑦ ᕿᓂᕐᓂᕐᒧᑦ ᐃᖅᑲᓇᐃᔮᓂᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᓐᓂᑦ 
ᐅᖓᑖᓄᓪᓗ. 



 
ᓇᓗᓇᐃᖅᑕᐅᓯᒪᒋᐊᓕᒃ ᖃᕆᓴᐅᔭᓕᕆᔾᔪᑏᑦ ᐊᔪᓕᖅᑎᑕᐅᓂᖏᑦ ᐊᒻᒪᓗ ᓄᕙᕐᔪᐊᕐᓇᖅ-19 
ᐊᑦᑐᐃᓯᒪᓂᖃᓪᓚᕆᒻᒪᑦ ᓯᓚᑦᑐᖅᓴᕐᕕᐅᑉ ᐊᐅᓚᓂᖓᓂᑦᒪ, ᐃᓚᒋᓗᒍ ᐱᔪᓐᓇᕐᓂᖓᓂᑦ ᑲᔪᓯᑎᑦᓯᓂᕐᒧᑦ 
ᐃᓕᓐᓂᐊᕐᓂᕐᓂᑦ ᐅᖓᓯᑦᑐᒥᑦ. ᐃᓕᑦᓯᒪᔪᒍᑦ ᐱᒻᒪᕆᐅᔪᓂᑦ ᐱᔾᔪᑎᓕᓐᓂᑦ ᐊᑐᐃᓐᓇᐅᑎᑦᓯᒍᓐᓇᕐᓂᑎᓐᓂᑦ 
ᖃᕆᑕᐅᔭᒃᑯᑦ ᐃᓕᓐᓂᐊᕐᓂᕐᒥᑦ ᐃᑲᔪᖅᑐᕐᓂᕐᒧᑦ ᒫᓐᓇᐅᔪᓂᑦ ᐱᑕᖃᖅᑐᓂᑦ. ᓯᕗᒧᐊᑉᐸᓪᓕᐊᓂᖅ, 
ᓯᓚᑦᑐᖅᓴᕐᕕᒃ ᐊᑐᐃᓐᓇᐅᑎᑦᓯᒍᓐᓇᓚᖓᔪᖅ ᐃᓚᖏᓐᓂᑦ ᐊᖅᑯᑎᒋᓗᒍ ᐃᓕᓐᓂᐊᕐᓂᕐᒧᑦ ᖃᕆᑕᐅᔭᒃᑯᑦ 
ᐃᓕᓐᓂᐊᕐᓂᕐᒧᑦ ᑲᑎᖅᓱᖅᓯᒪᔪᓂᑦ (ᐃᓕᓐᓂᐊᕐᓂᕐᒧᑦ ᑲᑎᖅᓱᖅᓯᒪᔪᑦ, ᖃᕆᑕᐅᔭᒃᑯᑦ ᐃᑲᔫᑎᑦᓴᐃᑦ 
ᐊᒻᒪᓗ/ᐅᕝᕙᓗᓃᑦ ᐃᓪᓗᕈᓯᕐᒥᑦ ᑎᑎᕋᖅᐸᓪᓗᓂ), ᑭᓯᐊᓂ ᐊᑐᐃᓐᓇᐅᑎᑦᓯᒍᓐᓇᓚᖓᖏᑦᑐᑦ 
ᖃᕆᑕᐅᔭᒃᑯᑦ ᐃᓕᓐᓂᐊᕐᓂᕐᒥᑦ ᐊᒥᓱᑦ ᐊᓯᖏᑦ ᓯᓚᑦᑐᖅᓴᕐᕕᐅᔪᑦ ᐊᑐᐃᓐᓇᐅᑎᑦᓯᓂᖏᓐᓄᑦ. 
ᒫᓐᓇᐅᓕᖅᑐᖅ, ᐱᓕᕆᔾᔪᑎᖃᑦᓯᐊᖏᑦᑐᒍᑦ ᐊᑐᐃᓐᓇᐅᑎᑦᓯᓂᕐᒥᑦ ᑕᐃᒪᑦᑐᓂᑦ 
ᐃᓕᓐᓂᑉᐸᓪᓕᐊᖏᓐᓇᕐᓂᕐᒧᑦ. ᓯᓚᑦᑐᖅᓴᕐᕕᒃ ᖃᐅᔨᓇᓱᐊᖏᓐᓇᕐᓂᐊᖅᑐᖅ ᖃᕆᑕᐅᔭᓕᕆᓂᕐᒧᑦ 
ᐊᑐᕈᓐᓇᖅᑐᓄᑦ, ᒪᑐᐃᖅᓯᔾᔪᑕᐅᓂᐊᖅᑐᖅ ᑲᓱᖅᑎᑦᓯᓂᕐᒥᑦ ᓄᓇᓕᓐᓂᑦ ᐃᓐᓇᕐᓄᑦ ᐃᓕᓐᓂᐊᕐᕕᓐᓂᑦ 
ᐊᔾᔨᒌᖏᑦᑐᓂᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᑦᓴᕐᓂᕐᒧᓪᓗ ᓯᓚᑦᑐᖅᓴᕐᕕᒻᒥ ᐱᓕᕆᖃᑦᑕᖅᓯᒪᓂᕐᒧᑦ. ᑖᒃᑯᐊ ᒪᕐᕉᒃ 
ᖃᓄᐃᓕᐅᕐᓕᐅᔫᒃ ᓇᓗᓇᐃᖅᓯᒋᕗᖅ ᐊᑦᓱᕈᓐᓇᕐᓂᖓᓄᑦ ᐱᔭᕆᐊᖃᕐᓂᖏᓐᓂᑦ 

ᓯᓚᑦᑐᖅᓴᕐᕕᐅᔪᑦ ᐃᓱᒪᓕᐅᑦᓴᐅᑎᒋᓂᕐᒧᑦ ᐊᑦᑐᐊᓂᖃᖅᑐᓂᑦ ᐃᓕᓐᓂᐊᖅᑎᒧ ᐃᖅᑲᓇᐃᔭᖅᑏᓪᓗ 
ᐱᔭᕆᐊᖃᕐᓂᖏᓐᓂᑦ, ᐊᑕᐅᑦᓯᒃᑯᓪᓗ ᒪᓕᒋᐊᖃᕐᓂᕐᒧᑦ ᐱᔭᕆᐊᖃᖅᑐᓂᑦ ᒐᕙᒪᒃᑯᓂᑦ ᑎᒥᐅᔪᓄᑦ. 

 
ᐱᔭᕇᕈᑎᒋᓗᒍ, ᑲᑎᒪᔩᑦ ᓇᓗᓇᐃᕐᕕᖃᕈᒪᔪᑦ ᒥᓂᔅᑕᒧ ᓯᓚᑦᑐᖅᓴᕐᕕᒃ ᐊᖏᖅᓯᒪᓂᖃᐃᓐᓇᕐᓂᐊᕐᒪᑦ 
ᓈᒻᒪᖅᑐᓂᑦ ᐊᑯᓂᐅᖏᑦᑐᒥᓪᓗ ᒐᕙᒪᒃᑯᓐᓄᑦ ᐅᓂᒃᑳᓕᐅᕐᓂᕐᒧᑦ ᒪᓕᓐᓂᐊᖅᓱᑎᓪᓗ ᒪᓕᒋᐊᓕᓐᓂᑦ 
ᐊᑐᐊᒐᕐᓂᑦ ᐱᓕᕆᔾᔪᓯᕐᓂᓪᓗ. ᑲᑎᒪᔩᑦ ᐱᓕᕆᖃᑦᑕᖅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖃᖅᑐᑦ 
ᕿᒥᕐᕈᖃᑦᑕᖅᑐᓂᑦ ᐃᓘᓐᓇᖏᓐᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ ᐊᑐᓕᖁᔨᖃᑦᑕᖅᓱᑎᓪᓗ ᐊᓯᖏᓐᓄᑦ 
ᑲᑎᒪᔨᓄᑦ. ᓯᓚᑦᑐᖅᓴᕐᕕᒃ ᐃᓚᒋᔭᐅᖃᑦᑕᖅᑐᖅ ᐊᕐᕌᒍᓕᒫᖅᓯᐅᑎᓄᑦ ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐊᒻᒪᓗ ᑲᑎᒪᔩᑦ ᐅᓪᓗᒥᒧᑦ ᐱᖃᑦᑕᖅᓯᒪᔪᑦ ᓈᒻᒪᖅᑐᓂᑦ ᐅᓂᒃᑳᓂᑦ ᑕᒻᒪᖅᓯᒪᔪᖅᓯᐅᖅᑎᒥ. 

 
ᓂᕆᐅᒋᔭᖃᑦᓯᐊᖅᑐᒍᑦ ᐱᓕᕆᖃᑎᖃᕐᓂᐊᕆᐊᒥᑦ ᐃᓕᓐᓂᑦ ᓄᑖᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 
ᐱᔭᕇᕈᒪᓪᓚᕆᑦᑐᑦ ᑐᓂᓯᓂᕐᒧᓪᓗ ᖁᓕᓄᑦ (10) ᐊᕐᕌᒍᓄᑦ ᐱᓕᕆᖃᑎᒌᓐᓂᕐᒧᑦ ᐱᕙᒌᔭᐅᑎᒥ 
ᑲᒪᒋᔭᑦᓴᕆᔭᕗᓐᓂᑦ. ᑕᖅᑭᕐᓂᑦ ᖄᖏᖅᑐᓂᑦ, ᓴᖅᑭᑎᑦᓯᓯᒪᓕᖅᑐᒍᑦ ᐊᒥᓱᓂ ᐱᓕᕆᖃᑎᒌᑦᓯᐊᕐᓂᐅᔪᓂᑦ 
ᑐᓴᕋᓱᐊᕐᓂᖃᖅᑎᓪᓗᑕ ᓄᓇᕗᒻᒥᐅᓂᑦ. ᑐᙵᓱᑦᑎᑦᓯᒍᒪᒻᒥᔪᒍᑦ ᐃᓕᓐᓂᑦ ᐃᓚᐅᖃᑕᐅᓂᕐᒧᑦ 
ᑲᑎᒪᓂᑦᑎᓐᓄᑦ. 

 
ᑎᑎᕋᖅᑐᖅ, 

 
 
ᓲ ᐹᓪ ᑲᑎᒪᑎᑦᑎᔨ 

 
ᐱᑎᑕᐅᔪᑦ: ᐸᐅᓗᓯ ᓱᕕᒐᖅ, ᐊᖓᔪᖅᑳᖅ, ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᔨᐊᕝ ᓴᐅᓐ, ᑐᓪᓕᐊ ᒥᓂᔅᑕᐅᑉ, 
ᑮᓇᐅᔭᓕᕆᔨᒃᑯᓐᓄᑦ 

"ᐊᑐᖅᑐᐊᖅᑎᑦᑎᔩᑦ ᐅᑭᐅᖅᑕᖅᑐᒥ ᐱᓕᕆᐊᒃᓴᓄᑦ " 
 
 

ᔪᓚᐃ 14, 2020 
 

ᒥᓂᔅᑕ ᑕᐃᕕᑎ ᐊᕿᐊᕈᖅ 
ᒥᓂᔅᑕ ᑲᒪᒋᔭᓕᒃ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ, 
ᑎᑎᖅᑲᒃᑯᕕᐊ 2410 
ᐃᖃᓗᐃᑦ, ᓄᓇᕗᑦ 
XOA OHO 

 
ᐊᐃᖓᐃ ᒥᓂᔅᑕ ᐊᕿᐊᕈᖅ: 

 
ᑲᑎᒪᔩᑦ ᔫᓂ 15, 2020-ᒥ ᑲᑎᒪᓚᐅᖅᐳᑦ ᐅᖃᐅᓯᖃᖅᖢᑎᒃ 2020/21−ᒥ ᑎᑎᖅᑲᒥᒃ ᓂᕆᐅᒋᔭᐅᔪᓂᑦ. 

 
ᑲᑎᒪᔨᓄᑦ ᓯᕗᓪᓕᐅᔾᔭᐅᔪᒪᓗᐊᖅᑐᖅ ᐆᒧᖓ ᑐᕌᖅᑕᕗᑦ ᐱᓕᕆᐊᒃᓴᖓᓂᑦ ᐊᑐᓕᖅᑎᑦᑎᔪᒪᓪᓗᑎᒃ 
ᒪᓕᒐᒃᓴᓕᐊᖑᔪᒥᑦ ᐋᖅᑭᒋᐊᖅᑕᐅᔪᓂᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑎᒥᖓᓄᑦ ᐱᖁᔭᖓᓄ 
ᓇᖕᒥᓂᖃᖅᑎᑦ ᐱᕙᓪᓕᐊᓕᒃᑲᓐᓂᖁᓪᓗᒋᑦ ᓄᓇᕗᓕᒫᒥᑦ.   ᑕᒪᓐᓇ ᐱᓪᓗᒍ, ᐃᓕᖕᓂᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ ᐃᑲᔪᖅᑐᖅᑕᐅᔭᕆᐊᖃᕐᓂᐊᖅᐳᒍᑦ ᒪᓕᒐᒃᓴᓕᐊᖑᔪᒪᔪᖅ 
ᐊᖏᖅᑕᐅᖁᓪᓗᒍ ᓯᕗᓕᖅᑏᑦ ᑲᑎᒪᔨᖏᓐᓂᑦ ᓯᕗᓪᓕᖅᐹᖑᓗᓂ ᓯᕗᓪᓕᐅᑎᔪᒪᔭᑦᑎᓐᓄᑦ. ᑖᒃᑯᓂᖓ 
ᐅᖃᐅᓯᖃᖃᑦᑕᖅᓯᒪᓕᖅᐳᑦ 2012 ᓯᕗᓂᐊᓂ ᐱᒋᐊᖅᖢᑎᒃ, ᐊᐱᕆᓕᖅᐳᒍᓪᓗ ᐱᓕᕆᕝᕕᔅᓯᓐᓄᑦ 
ᓯᕗᓪᓕᐅᔾᔭᐅᖁᓕᖅᖢᒍ ᐱᐊᓂᒃᑕᐅᔪᓐᓇᖅᓯᖁᓪᓗᒋᑦ. 

 
ᑎᓴᒪᑦ ᑮᓇᐅᔭᓕᕆᓐᓇᑦ ᐊᕐᕌᒍᖏᑦ ᐊᑐᖅᑎᓪᓗᒋᑦ, 26−ᓂᑦ ᐊᑐᖅᑐᐊᕐᕕᐅᔪᓂᑦ ᐊᑭᓖᕌᓂᒃᓯᒪᔪᖃᓕᖅᐳᖅ ᐊᑐᖅᑐᐊᖅᑎᕗᑦ 
ᑮᓇᐅᔭᓂᒃ ᐱᔪᓐᓇᖅᓯᓚᐅᕐᒪᑕ ᐃᓄᐃᑦ ᑮᓇᐅᔭᒃᑯᕕᖏᓐᓂᒃ ᐱᕝᕕᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᐊᑐᖅᑐᐊᕐᕕᒃ 
ᑯᐊᐳᕇᓴᒃᑯᓐᓂ .   ᐊᑐᖅᑐᐊᖅᑎᑦ ᐅᓄᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐊᑐᖅᑐᐊᕐᕕᖕᒦᖏᓐᓇᕈᒪᓇᔭᖅᐳᑦ , ᑭᓯᐊᓂ ᐊᔪᖅᐳᑦ , ᑭᒡᓕᖃᖅᑎᑕᐅᖃᑦᑕᕐᓂᖏᓐᓄᑦ .  
ᑕᒪᓐᓇ ᓇᓗᓇᐃᖅᓯᕗᖅ ᐊᑐᓕᖅᑎᑦᑎᔭᕆᐊᖃᕐᓂᖏᓐᓂᒃ ᒪᓕᒐᒃᓴᓕᐊᒥᑦ ᐋᖅᑭᒋᐊᖅᑕᐅᔪᒥᑦ ᑯᐊᐳᕇᓴᒃᑯᑦ 
ᐊᑐᖅᑐᐊᖅᑎᑦᑎᕙᒃᑐᑦ ᑭᒡᓕᖓᓂ ᐅᓄᖅᓯᒋᐊᖅᑎᑦᑎᖁᓪᓗᒋᑦ ᐆᒃᑐᖅᑕᐅᖏᓐᓇᖃᑦᑕᖁᓪᓗᒋᑦ ᐅᓪᓗᒥ 
ᐊᑐᖅᑐᐊᖅᑎᒋᔭᑦᑎᓐᓄᑦ. 

 
ᑯᐊᐳᕇᓴᒃᑯᑦ ᐋᖅᑭᒃᓱᐃᓕᖅᐳᑦ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᒥᒃ ᑐᕌᒐᖃᖅᖢᑎᒃ 
ᐱᔨᑦᑎᕋᑦᑎᐊᕐᓂᖅᓴᐅᔪᒪᓪᓗᑎᒃ ᒫᓐᓇ ᐊᑐᖅᑐᐊᖅᑎᖏᓐᓂᒃ ᐊᒻᒪ ᓇᖕᒥᓂᖃᖅᑎᖏᑦ ᐅᓄᖅᓯᒋᐊᕐᓗᑎᒃ. 
ᑕᒪᓐᓇ ᐱᒻᒪᕆᐅᓗᐊᖅᐳᖅ ᑯᐊᐳᕇᓴᒃᑯᑦ ᐱᒋᐊᒃᑲᓐᓂᖁᔨᑎᓪᓗᒋᑦ  
ᓇᖕᒥᓂᖃᕐᑎᖏᓐᓂᑦ. 

 
ᐅᖃᖅᓯᒪᒐᓗᐊᖅᑎᓪᓗᒍ ᑯᐊᐳᕇᓴᒃᑯᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂ 2019/2020-ᒥ, 
ᐃᖅᑲᐃᓯᔾᔪᑎᑦᑎᐊᕙᐅᕗᖅ ᑕᕝᕙᓂ ᑭᐅᔾᔪᑎᒥ ᑯᐊᐳᕇᓴᒃᑯᑦ ᐊᑐᓕᖅᑎᑦᑎᓚᐅᕐᒪᑕ ᐊᑐᖅᑐᐊᖅᑎᑦ 
ᐃᑲᔫᑎᒃᓴᖏᓐᓂᒃ ᐊᑐᖅᑐᐊᖅᐸᒃᑐᑦ ᐊᑐᖅᑐᐊᕐᕕᒋᔭᒥᓂ ᑐᑭᓯᒋᐊᕈᓐᓇᖃᑦᑕᖁᓪᓗᒋᑦ ᖃᕆᓴᐅᔭᒃᑯᑦ, 

ᓲᕐᓗᑦᑕᐅᖅ ᖃᕆᓴᐅᔭᒃᑯᑦ ᑮᓇᐅᔭᒃᑯᕕᖓᓂ ᖃᐅᔨᒋᐊᖃᑦᑕᕐᒪᑕ.  ᐊᑐᖅᑐᐊᖅᑎᑦ ᐱᔪᓐᓇᕆᕗᑦ 
ᐊᑐᖅᑐᐊᕐᕕᖕᒥᓂ ᒪᓕᑦᑎᐊᕐᓂᕐᒧᑦ ᑎᑎᕋᖅᓯᒪᔪᓂᑦ ᑯᐊᐳᕇᓴᒃᑯᓐᓄᑦ ᕿᒥᕐᕈᔭᐅᓂᐊᖅᑐᓂᑦ.  
ᑕᒪᓐᓇᑦᑕᐅᖅ ᓯᕗᓪᓕᖅᐹᖑᖃᑕᐅᑐᐃᓐᓇᕆᐊᖃᕐᒥᔪᖅ ᖃᕆᓴᐅᔭᒃᑯᑦ ᐊᑐᖅᑐᐊᕈᒪᔾᔪᑎᒧᑦ. 

 
ᑯᐊᐳᕇᓴᒃᑯᑦ  ᓱᓕ ᓯᕗᓕᖅᑎᐅᕗᑦ ᑐᓴᖅᑎᑦᑎᔪᒪᓐᓂᕈᑎᒃ ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ ᐃᓄᖕᓄᑦ ᑐᑦᑕᕐᕕᒋᔭᐅᔪᓄᑦ ᐱᓕᕆᐊᖑᑎᑕᐅᔪᓂᑦ 
ᐊᑐᓕᖅᑎᑕᐅᖅᑳᓚᐅᖅᑐᒧᓪᓗ FAMPA−ᓄᑦ 2017/2018−ᒥ. ᐃᓚᒋᔭᐅᓪᓗᓂ ᓇᒃᓯᐅᔾᔭᐅᕙᒃᑐᑦ 
ᑮᓇᐅᔭᓕᕆᔨᒃᑯᓐᓄᑦ 
ᐊᑐᕐᑐᐊᕐᑕᑦ ᐃᓯᖅᐸᓪᓕᔪᑦ ᕿᒥᕐᕈᔭᐅᓂᖏᑦ 2019/2020−ᒥᑦ, ᑯᐊᐳᕇᓴᓐᑯᑦ ᑐᓂᓯᓚᐅᕐᐳᑦ ᑮᓇᐅᔭᙳᕐᓯᒪᔪᓂᑦ 
ᕿᒥᕐᕈᔭᐅᓂᖕᓂᑦ. 

ᑯᐊᐳᕇᓴᒃᑯᑦ ᓯᕗᓕᖅᑎᒋᔭᐅᓚᐅᕆᕗᑦ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐊᒥᐊᒃᑯᖏᑦ ᑮᓇᐅᔭᑦ 
ᑮᓇᐅᔭᓕᕆᔨᒃᑯᓐᓂ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ ᐊᔾᔨᒌᑦᑎᐊᖃᑦᑕᖁᓪᓗᒋᑦ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᙱᑎᓪᓗᒋᑦ ᐱᓕᕆᐊᖏᑦ.  ᐊᕐᕌᒍᓂ ᐊᓂᒍᖅᑐᓂᑦ, ᑯᐊᐳᕇᓴᒃᑯᑦ 
ᓯᕗᓪᓕᖅᐹᖑᓪᓗᑎᒃ ᐅᑭᐅᖅᑕᖅᑐᑉ ᐊᕕᒃᑐᖅᓯᒪᓂᖓᓂ ᑯᐊᐳᕇᓴᐅᕗᑦ ᐊᕐᕌᒍᓕᒫᖅᓯᐅᑦ 
ᑕᒻᒪᖅᓯᒪᔪᖅᓯᐅᕈᑎᒥᒃ ᐱᐊᓂᒃᖢᑎᒃ.  

 
ᑯᐊᐳᕇᓴᒃᑯᑦ ᑐᑭᓯᐅᒪᕗᑦ ᐊᑐᖅᑐᐊᕐᓂᕐᒧᑦ ᓇᖕᒥᓂᖅᑖᕐᓂᕐᒧᓪᓗ ᑎᑎᕋᖅᓯᒪᓂᖏᑦ 2020/2021−ᒥ ᑎᑎᕋᖅᑕᕐᓂᑦ ᓂᕆᐅᒋᔭᐅᔪᒥᑦ 
ᑕᐃᒪᐃᔾᔪᑎᖃᕐᒪᑦ ᑲᙳᓇᕐᓂᖏᓐᓄᑦ ᑎᑎᖅᑲᐅᓯᐊᕆᔭᐅᔪᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂ ᐊᒻᒪ ᒐᕙᒪᒃᑯᑦ ᐊᐅᓚᑕᖏᓐᓂᒃ 
ᑮᓇᐅᔭᓕᕆᓂᕐᒧᓪᓗ ᖃᐅᔨᓴᖅᑎᑦ ᑲᑎᒪᔨᕋᓛᖏᓐᓂᑦ (ᑲᑎᒪᔨᕋᓛᑦ). ᑯᐊᐳᕇᓴᒃᑯᓐᓂ ᐃᓱᒪᒋᔭᐅᕗᖅ ᑲᑎᒪᔨᕋᓛᑦ ᓄᓇᕗᒻᒥᐅᓄᑦ 
ᓴᖅᑭᔮᑦᑎᐊᕆᐊᖃᕐᓂᖏᓐᓂᒃ ᐊᑐᓕᖁᔨᔾᔪᑎᖏᓐᓂᒃ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᐊᑐᓕᖁᔭᐅᔪᑦ ᐱᔾᔪᑎᖏᑦ 
ᑐᓂᔭᐅᕙᒡᓗᑎᒃ ᐅᑭᐅᖅᑕᖅᑐᒥ ᑯᐊᐳᕇᓴᖏᓐᓄᑦ. 

 
ᑯᐊᐳᕇᓴᒃᑯᓐᓂ ᐊᑐᖅᑐᐊᖅᑕᐅᔪᑐᐊᖅ ᑎᑎᕋᕐᕕᖓᓄᑦ ᐸᕐᓇᐃᕕᒃ ᐃᒡᓗᖁᑎᖓᓂ ᐱᓕᕆᐊᖑᕗᖅ 
ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓᑎᒍᑦ. ᒫᓐᓇ ᐊᑐᖅᑐᐊᖅᑕᐅᔪᖅ 
ᐅᖓᕙᕆᐊᖅᑕᐅᕗᖅ ᓯᑎᐱᕆ 30, 2020-ᒧᑦ ᑯᐊᐳᕇᓴᒃᑯᓪᓗ ᑐᑭᓯᐅᒪᕗᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ ᐱᓕᕆᓂᖏᓐᓂᒃ ᐱᓕᕆᓂᐊᕐᓂᖏᓐᓂᒡᓘᓐᓃᑦ ᑐᒃᓯᕋᐅᑎᒥᒃ ᐱᔪᒪᔾᔪᑎᒥᒃ ᑎᑎᕋᕐᕕᒃᓴᖓᓄᑦ. 

 
ᑲᑎᒪᔩᑦ ᖁᔭᓕᕗᑦ ᐃᑲᔪᖅᑐᐃᖏᓐᓇᖃᑦᑕᕋᔅᓯ ᐊᒻᒪ ᐅᖃᓘᑎᒃᑯᑦ ᑐᓴᐅᒪᖃᑎᒌᒃᐸᒃᖢᓯ. ᓱᓕᒃᑲᓐᓂᖅ, 
ᖃᐃᖁᔨᔪᒪᓚᐅᕋᓗᐊᖅᐳᒍᑦ ᐅᐱᕐᖔᖅ ᑲᑎᒪᔩᑦ ᑲᑎᒪᓂᐊᖅᑎᓪᓗᒋᑦ, ᑭᓯᐊᓂ ᓄᕙᒡᔪᐊᕐᓇᖅ-19 
ᐱᔾᔪᑎᒋᓪᓗᒍ, ᐅᐱᕐᖔᖅ ᑲᑎᒪᔭᖅᑐᕐᓂᐊᓚᐅᖅᑐᑦ ᐅᖃᓘᑎᒃᑯᑦ ᑲᑎᒪᖔᓕᓚᐅᖅᐳᑦ.  ᓂᕆᐅᒃᐳᒍᑦ 
ᐅᑭᐊᒃᓵᖅ ᑲᑎᒪᔩᑦ ᑲᑎᒪᓂᐊᓕᖅᐸᑕ ᖃᐃᖁᔭᐅᔪᓐᓇᓛᕐᓂᔅᓯᓐᓂᒃ ᐅᖃᖃᑎᒌᒃᑲᓐᓂᓛᕋᑦᑕ. 

 
ᐃᓚᓐᓇᕆᔭᐃᑦ, 

CR 
ᒫᔾ ᐃᑉ 
ᑲᑎᒪᑎᑦᑎᔨᖓᑦ 

 
 

ᐊᔾᔨᖓᓂᑦ ᐱᔪᑦ: ᓂᕈᐊᕐᑕᐅᓯᒪᔪᖅ ᔪᐊᔾ ᕼᐃᒃᔅ, ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᔨᐊᕝ ᑦᓴᐅ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ 
ᐴᓂ ᒪᒃᐊᐃᓴᒃ, ᒥᓂᔅᑕᐅᑉ ᑐᒡᓕᐊ, ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᐲᑕ ᒫ, ᐊᐅᓚᑦᑎᔨᒻᒪᕆᒃ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ 
ᒥᓂᔅᑕ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ, ᑎᑎᖅᑲᒃᑯᕕᐊ 2410 
ᐃᖃᓗᐃᑦ, ᓄᓇᕗᑦ X0A 0H0 

 
 

ᐊᐃᖓᐃ ᒥᓂᔅᑕ: 
 

ᐱᓚᐅᕐᐸᕋ ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦ ᑎᑎᖅᑲᖅ ᓂᕆᐅᒋᔭᖃᖕᓂᖕᒧᑦ 2020-
21−ᒧᑦ 

 
ᑕᒪᐃᓐᓂᒃ ᑭᑭᓯᒪᙱᑦᑑᒐᓗᐊᖅ, ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᑐᕌᖅᑎᑉᐸᒃᐸᖏᑦ 
ᑮᓇᐅᔭᓕᐅᕈᑎᒃᓴᖏᓐᓄᑦ ᐱᓕᕆᐊᑎᒃ ᑮᓇᐅᔭᑎᒍᓪᓗ ᐃᑲᔪᖅᑐᐃᓂᖅ ᓇᖕᒥᓂᖃᑐᓄᑦ ᐊᐅᓚᑦᑐᑦ 
ᓄᓇᕗᒻᒥ ᐃᓕᖅᑯᓯᓕᕆᔨᑦ, ᐳᓚᕋᖅᑐᓕᕆᔨᑦ, ᐃᖃᓗᒐᓱᒃᑎᑦ ᐊᖑᓇᓱᒃᑎᓪᓗ. ᑮᓇᐅᔭᓕᐅᕋᓱᐊᕈᑎᑦ 
ᑭᓱᑐᐃᓐᓇᐃᑦ, ᐃᑲᔫᑏᑦ ᐱᓕᕆᐊᒃᓴᓪᓘᓐᓃᑦ ᐱᓕᕆᖃᑕᐅᕝᕕᒋᔭᕗᑦ ᐊᔾᔨᖃᕆᐊᖃᒻᒪᕆᒃᐳᑦ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑕ ᑮᓇᐅᔭᓕᐅᕋᓱᐊᕈᑎᖏᑦᑕ ᐊᑐᐊᒐᖏᓐᓂᑦ ᒪᓕᒃᑎᑕᐅᓪᓗᑎᒃᓗ 
ᐱᖁᔭᑦᑎᓐᓂᑦ ᐊᒻᒪᓗᑕᐅᖅ ᓄᓇᕗᒻᒥᑦ ᑮᓇᐅᔭᓕᕆᓂᖕᒧᑦ ᐱᖁᔭᖓᓂᑦ. 

 
 

ᐅᕙᖓᓗ ᑲᑎᒪᔨᐅᖃᑎᒃᑲᓗ ᑲᓇᑕᒥ ᐃᖅᑲᓇᐃᔮᓄᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᑲᑎᒪᔨᖏᑦ ᓂᕆᐅᒃᐳᒍᑦ ᑲᑎᒪᖃᑎᖃᖕᓂᖕᒥᑦ 
ᐱᓕᕆᖃᑎᒌᖕᓂᖕᒥᓪᓗ ᐊᒡᒋᖅᑐᓂᑦ ᐊᕐᕌᒍᓂᑦ ᓯᕗᒧᐊᒐᓱᒃᑎᓪᓗᑕ ᐱᒻᒪᕆᐅᔪᓂᑦ 
ᐱᕙᓪᓕᐊᓂᖕᒧᑦ ᓯᕗᓪᓕᐅᔾᔭᒃᓴᓂᑦ ᓇᓗᓇᐃᕐᑕᐅᓯᒪᔪᑦ ᑐᕌᖅᑕᕗᑦᒥᑦ. 

 
 

ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2020-21-ᒧᑦ 
 

ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐱᓚᐅᕐᑐᑦ ᑐᒃᓯᕋᐅᑎᒥᑦ ᒫᒃᓯ 2020 
ᐱᔪᒪᓪᓗᑎᒃ ᓇᖕᒥᓂᖃᕐᓂᕐᒧᑦ ᐱᕈᖅᑎᑦᑎᓇᓱᖕᓂᖕᓂᑦ ᒫᓐᓇᓗ ᕿᒥᕐᕈᓪᓗᓂᔾᔪᒃ. ᑐᒃᓯᕋᐅᑕᐅᔪᖅ 
NUNAFAB-ᑯᒻᒥᑦ, ᐃᖃᓗᒃᑑᑦᑎᐊᓃᑦᑐᑦ, ᕿᑎᕐᒥᐅᓂᑦ. ᑐᒃᓯᕋᕐᑕᐅᔪᑦ ᓄᑖᖅ ᓴᓇᔨᐅᓪᓗᑎᒃ 
ᓇᖕᒥᓂᕆᔭᑦ ᐱᓇᓱᐊᕐᑎᑦ ᓴᕕᕋᔭᖕᓂᑦ ᑐᙵᕕᓕᐅᕐᑎᑦ, ᐃᖅᑲᓇᐃᔮᖃᕐᑎᑦᑎᔪᑦ 15 ᐅᓪᓗᓕᒫᒧᑦ 
ᐊᒻᒪᓗ 5 - 10 ᐅᓪᓗᑦ ᓇᑉᐸᖏᓐᓂᑦ ᐃᖅᑲᓇᐃᔭᕐᑐᑦ, ᐃᓚᐅᓪᓗᑎᒃ ᑭᓱᓕᕆᕈᕆᐅᖅᓴᓂᖅ ᐃᓄᐃᑦ 
ᒪᒃᑯᒃᑐᓄᑦ ᐱᓕᕆᐊᓄᑦ. ᐊᑭᑭᑦᑐᑦ ᐃᒡᓗᐃᑦ, ᑲᑎᙵᐅᕐᑐᑦ, ᐊᒥᓲᔪᒃᑯᕕᑦ ᐃᒡᓗᕋᓛᓪᓗ ᐃᓱᒪᒋᔭᐅᔪᑦ 
ᑐᒃᓯᕋᐅᑎᒥᑦ. 



 

 
 
 
 
 
 
ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 

 
ᑲᑎᒪᔨᕗᑦ ᐅᖃᕐᓯᒪᑦᑎᐊᕐᓯᒪᔪᑦ ᐊᕐᕌᒍᒐᓴᖕᓄᑦ ᐸᒡᕕᔨᓵᖅᑎᑦᑎᓂᖃᔾᔮᙱᒻᒪᑕ ᓲᖑᓴᒃᑐᖃᖅᑎᑦᑎᔾᔮᙱᒻᒪᑕᓘᓐᓃᑦ ᖃᓄᑐᐃᓐᓇ ᑯᐊᐳᕇᓴᓐᑎᓐᓂᑦ; 
ᑕᒪᓐᓇ ᐱᒋᐊᓪᓚᒃᑎᑕᐅᒃᑲᓐᓂᕐᒥᔪᑦ ᐃᓗᐊᓐᓂᑦ ᐃᖅᑲᓇᐃᔭᖅᑐᓕᕆᔨᑦᑎᓐᓂᑦ. 

 
 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

 
 
ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᒻᒪᕆᖕᓂᐊᕐᑐᑦ ᑲᔪᓰᓐᓇᕐᓗᑎᒃᓗ ᐊᒥᓱᕈᕆᐊᖅᐸᓪᓕᐊᓗᓂᔾᔪᒃ 
ᐃᓄᖕᓂᑦ ᐃᖅᑲᓇᔭᖅᑎᑦᑎᓂᖕᓂᑦ ᐊᔪᙱᑦᑐᓂᑦ ᐃᓄᖕᓂᑦ ᐃᖅᑲᓇᔭᕐᑎᓂᑦ ᐱᔭᕆᐊᓕ ᓂᕆᐅᒃᑐᑦ ᐃᓚᐅᔪᒪᓪᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ 
ᐸᖕᓇᐅᑎᓄᑦ ᐱᓕᒻᒪᒃᓴᐃᓂᒃᑯ ᐱᕙᓪᓕᐊᓂᖕᒧᓪᓗ ᐱᓕᕆᐊᒃᓴᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

 
ᒥᑭᔫᓗᑎᒃ ᐱᓕᕆᖃᑎᒌᑦ ᐱᓕᕆᖃᑎᖃᕋᑦᑕ 75% ᐃᓄᖕᓂᑦ ᐃᖅᑲᓇᐃᔭᕐᑐᓂᑦ ᒫᓐᓇᐅᔪᕐᓗ ᐊᖓᔪᖅᑳᕗᑦ ᓅᑕᐅᓯᒪᓪᓗᓂ ᐊᓯᐊᓄᑦ ᐱᓕᕆᕝᕕᖕᒧᑦ, 
ᐱᓕᕆᖃᑎᖃᕐᑐᒍᑦ ᒫᓐᓇ ᐃᓄᖕᓂᑦ ᐊᖓᔪᖅᑲᐅᓚᐅᑲᒃᑐᒥᑦ ᑕᓪᓕᒪᓂ ᓄᓇᕗᒻᒥᑦ ᐃᓄᖕᓂᑦ ᐊᐅᓚᑦᑎᔨᑦ ᓂᕿᓕᕆᔪᓂᑦ ᐃᖃᓗᓕᕆᔪᓂᒡᓗ 
ᑕᒪᐃᓐᓂᒃ ᐃᓄᖕᓂᑦ ᐃᖅᑲᓇᐃᔭᕐᑎᓂᑦ ᖃᓂᑦᑐᒥᑦ ᓯᕗᓂᒃᓴᑦᑎᓐᓂᑦ ᐊᒥᓱᕈᕆᐊᓗᒋᑦ ᐃᓄᖕᓂᑦ ᐃᖅᑲᓇᐃᔭᕐᑎᑦᑎᓂᖕᓂᑦ 2020-21−ᒧᑦ. 

 
 

ᐊᑐᕐᑐᐊᕐᓂᖅ ᓂᐅᕕᖃᑦᑕᕐᓂᖕᓗ 
 
ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐱᓕᕆᕝᕕᖃᑦᑎᐊᕐᑐᒻᒪᕆᐅᔪᑦ ᑲᒪᒋᔭᖃᕐᑎᓪᓗᒋᑦ ᐃᒻᒥᒃᑯᑦ ᐊᒡᕕᐊᕈᑎᖃᕐᓂᖕᓂᑦ 
ᐱᔾᔪᑕᐅᓇᓂ − ᐱᑎᓐᓂᐊᕐᐸᕗᑦ ᐱᓕᕆᖃᑎᕗᑦ ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᖅᓯᒪᔪᑦ ᐊᓐᓂᕈᓲᑏᑦ ᐊᑐᖁᔭᐅᓯᒪᔪᓪᓗ ᑎᑎᖅᑲᖏᓐᓂᑦ 
ᐃᖅᑲᓇᐃᔭᕐᑎᓕᒫᑦᑎᓐᓄᑦ ᕿᒥᕐᕈᓂᐊᕐᓗᑎᒃ. 
 

 
ᐊᑐᓕᖅᑎᑦᑎᓂᖅ ᐱᓕᕆᖃᑎᒌᒍᓯᑦᑎᐊᕙᖕᓂᒃ 

 
ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ - ᑐᕌᖅᑕᕗᑦ, ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᑦᑎᓐᓂᑦ ᐃᑲᔪᕋᓱᐊᖅᐳᑦ 
ᐱᐅᓯᕚᓪᓕᕋᓱᒃᖢᒋᑦ ᐃᓄᓯᕆᔭᑦ ᓄᓇᕗᒻᒥᐅᓂᑦ ᐃᑲᔪᖅᑐᐃᒻᒪᕆᖕᓂᖅᐳ ᐃᓅᖃᑎᒌᑦᓯᐊᕐᓂᒃᑯᑦ ᓄᓇᕗᒻᒥᑦ ᐱᓕᕆᐊᓂᑦ ᐱᓕᕆᓯᒪᔭᕗᑦ 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓪᓗᑎᒃ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕕᒡᔪᐊᕐᓃᑦ ᐸᖕᓂᖅᑑᖅ ᓇᓴᖏᓐᓂᑦ ᐸᖕᓂᖅᑑᒥᑦ ᐊᕐᕕᐊᓂᓪᓗ; 
ᒥᖅᓱᑎᓂᖅ ᐋᖅᑭᒃᓱᐃᓂᖕᒧᑦ ᐃᓕᓐᓂᐊᕐᑎᑦᑎᓂᑦ, ᐋᖅᑭᒃᓱᐃᔪᓐᓇᕐᑐᒥᑦ ᑎᑭᑎᑦᑎᓪᓗᑎᒃ ᐋᖅᑭᒃᓱᐃᓪᓗᓂᓗ ᒥᖅᓲᑎᓂᑦ ᐱᓕᕆᖃᑎᖃᕐᖢᓂ 
ᕉᐱᓐᔅᑕᐃᓐ ᒥᖅᓲᑎᓕᕆᔨᓂᑦ ᐅᐃᓂᐸᐃᒡᒥᑦ ᑭᕙᓪᓕᑦ ᓄᓇᓕᖏᓐᓄᙵᐅᓪᓗᓂ ᑮᓇᐅᔭᖃᕐᑎᑕᐅᓂᒃᑯᑦ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓐᓂᓪᓗ ᖃᐅᔨᒪᒐᑦᑕ ᐃᒡᓗᖃᕐᑐᓕᒫᑦ ᒥᖅᓲᑎᖃᑐᐃᓐᓇᕆᐊᖃᖕᒪᑕ ᐋᖅᑭᒋᐊᓕᖕᓂᑦ, ᐊᒥᓱᕈᖅᐸᓪᓕᐊᓪᓗᑎᒃ ᒥᖅᓱᖅᐸᒃᑐᑦ 
ᐃᖅᑲᓇᐃᔭᕐᖢᑎᒃ ᑮᓇᐅᔭᓕᐅᕐᕕᒃᓴᖃᕐᖢᑎᒃᓗ ᐃᑲᔪᖅᑐᐃᔪᑦ ᐃᓚᖏᓐᓂᑦ, ᐴᖅᑲᐃᔪᑦ ᕿᑐᙵᐅᔭᓂ ᐃᓕᓐᓂᐊᕐᓂᖅ ᒪᒃᑯᒃᑐᓄᑦ ᐊᕐᓇᓄᓪᓗ, 
ᑮᓇᐅᔭᓕᐅᕈᑎᒃᓴᖃᕐᓗᑎᒃ ᑲᔪᓯᓂᐊᕐᑐᒍᑦ ᐃᑲᔪᕐᑐᓪᓗᒋᑦ ᓄᓇᕗᒻᒥᐅᑦ ᐊᒥᓱᓂᑦ ᐱᕕᒃᓴᓂᑦ ᐃᓕᖅᑯᓯᒃᑯᑦ ᓴᓇᕖᑦ ᓂᕿᓄᓪᓗ ᐃᖃᓗᖕᓄᓪᓗ. 

 
ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐱᓕᕆᖃᑎᖃᖅᑎᑦᑏᓐᓇᖕᓂᐊᕐᐳᑦ ᓄᓇᕗᒻᒥᑦ ᐅᖓᑖᓄᓪᓗ ᓄᓇᓕᓕᐊᕐᐸᒡᓗᑎᒃ 
ᓄᓇᕗᒻᒥᑦ ᐳᓚᕋᕐᕕᒃᑯᑦ, ᑕᑯᔭᒐᖃᕐᕕᒃᑯᑦ ᐊᓯᖏᑎᒍᓪᓗ ᓴᓇᐅᒐᓂᑦ ᓲᕐᓗ ᐅᑭᐅᖅᑕᖅᑐᒥᑦ ᒥᕝᕕᖕᓂᑦ, ᓴᖅᑭᔮᕐᑎᑦᑎᕙᖕᓂᒃᑯᑦ 
ᐃᑲᔪᖅᑐᐃᕙᒃᑭᓪᓗᑕᓗ ᒥᑭᓐᓂᕐᓴᓄᑦ ᓄᓇᓕᖕᓂᑦ ᐃᓕᓐᓂᐊᕐᑎᑦᑎᓂᑦᑎᓐᓂᑦ, ᓇᒃᓴᕐᐸᒃᖢᑕ ᐱᖁᑎᓂᑦ ᓇᖕᒥᓂᖁᑎᖃᕐᑎᑦᑎᑦᑕ ᐱᖁᑎᖏᓐᓂᑦ 
ᑕᑯᔭᐅᓂᐊᕐᓗᑎᒃ ᐊᑐᐃᓐᓇᐅᔪᑦ ᓄᓇᕗᒻᒥᑦ ᓄᓇᕗᒻᒧᐅᓄ ᓴᓇᐅᒐᓕᐅᕐᑎᓄᑦ ᓂᐅᕕᖅᐸᒃᑐᓄᓪᓗ. ᐱᓕᕆᖃᑎᒌᓐᓇᕐᓂᐊᕐᐸᕗᑦ ᖁᕕᐊᓱᒡᕕᒃᑯᑦ 
ᓂᐅᕕᕋᖅᐸᖕᓂᖅ ᐊᒡᓃᑯᑉ ᐃᖃᓗᒡᒐᕐᔪᐊᓂᑦ ᐊᐳᖅᑎᓐᓈᖅᑐᖓᓂᓪᓗ ᒎᓗᓯᐅᕐᕕᖕᒥᑦ ᐃᖅᑲᓇᐃᔭᕐᑎᑦ, ᐱᓕᕆᖃᑎᖃᐃᓐᓇᕐᓗᑎᒃᓗ 
ᓴᓇᐅᒐᓕᐅᕐᑎᓂᑦ ᓇᖕᒥᓂᖃᕐᑐᓂᒡᓗ ᐃᖅᑲᔪᖅᑐᕐᓗᒋᑦ ᐊᖏᒡᓕᕙᓪᓕᐊᓗᒋᓪᓗ ᓄᓇᕗᒻᒥᑦ ᐱᕙᓪᓕᐊᔾᔪᑎᒃᓴᐃᑦ ᓯᕗᓂᑦᑎᓐᓂᑦ. 

 
2021−ᒥᑦ, ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᑲᔪᓰᓐᓇᕐᓂᐊᕐᑐᑦ ᐊᑐᕐᓗᑎᒃ ᐱᒻᒪᕆᐅᔪᓂᑦ ᐱᓕᕆᖃᑎᒌᖕᓂᖕᓂᑦ, ᐊᒻᒪᓗᑦᑕᐅᖅ ᐱᓕᕆᓗᑎᒃ 



 

 
 

ᓴᖅᑭᑦᑎᓇᓱᒃᓗᑎᒃ ᑮᓇᐅᔭᓕᐅᕈᑎᒃᓴᓂᑦ ᐃᓄᖁᑎᑦᑎᓐᓄᑦ ᓴᖅᑭᑦᑎᓗᑎᒃ ᓄᑖᓂᒃ ᐱᔭᒃᓴᓂᑦ ᐊᒡᒋᖅᑐᓂᑦ ᐊᕐᕌᖑᓂᑦ. 
 
 
ᐱᓕᕆᐊᖑᖔᕈᓐᓇᖅᑐᑦ ᓄᓇᓕᖕᓂ ᑮᓇᐅᔭᒃᑯᕕᒋᔭᐅᔪᓂᒃ ᓱᓕᒃᑲᓐᓂᕐᓗ 

 
ᐊᓂᐊᓇᐃᒍᓱᒃᐳᒍᑦ ᑐᓴᖅᑎᑦᑎᔭᕆᐊᓕᒃᓴᖅ ᐅᖅᑯᕐᒥᐅᑦ ᓴᓇᙳᐊᒐᖃᕐᕕᑦ ᓴᓇᐅᒐᖃᕐᕕᒡᓗ ᐸᖕᓂᖅᑑᒥᑦ ᐱᓕᕆᖃᑎᖃᓕᖕᒪᑕ ᑲᓇᑕᒥᑦ 
ᑮᓇᐅᔭᖃᕐᕕᖕᒥᑦ ᑮᓇᐅᔭᓄᑦ ᐱᔨᑦᑎᕋᕐᓂᐊᕐᓗᑎᒃ ᓴᖅᑭᑦᑎᓂᒃᑯᑦ ᑐᑦᑕᕕᖕᒥᑦ ᑮᓇᐅᔭᒃᑯᕕᖕᒥᑦ, ᐱᔨᑦᑎᕋᕐᐸᒃᑕᕗᑦ ᓄᓇᓕᑦᑎᓂᓐᓂ 
ᕿᑲᕐᑎᑦᑎᙱᒻᒪᕆᖕᒪᑦ ᓄᓇᓕᑦᑎᓐᓂᑦ ᑮᓇᐅᔭᓕᕆᔾᔪᑎᓂᑦ 
ᐅᖅᑯᕐᒥᐅᑦ ᓴᓇᙳᐊᒐᖃᕐᕕᑦ ᓴᓇᐅᒐᖃᕐᕕᒡᓗ ᐱᖃᕐᒥᔪᑦ ᑲᓇᑕᒥ ᑎᑎᖅᑲᕐᓂᐊᕐᕕᓕᕆᔨᓂᑦ ᖃᕆᑕᐅᔭᖃᐅᑎᓂᒡᓗ - ᕿᓂᖅ 
ᐱᔨᑦᑎᕋᐅᑎᓂᑦ ᑮᓇᐅᔭᓕᐅᕈᑎᐅᔪᑦ ᓄᓇᑦᑎᓐᓂᑦ. 

ᑮᓇᐅᔭᓕᐅᕈᓘᔭᕈᑎᒃᓴᑦ 
 

ᑮᓇᐅᔭᓕᒫᑦ ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ, viz ., ᐊᑭᑐᔫᑎᓄᑦ ᑮᓇᐅᔭᑦ, 
ᐃᑲᔫᑎᑦ ᑮᓇᐅᔭᑦ, ᐊᑭᑐᔫᑎᓄᑦ ᓴᓂᕐᕙᒃᓯᒪᔪᑦ ᑮᓇᐅᔭᑦ, ᓇᖕᒥᓂᖁᑎᓄᓪᓗ ᓴᓂᕐᕙᒃᓯᒪᔪᑦ ᑮᓇᐅᔭᑦ, 
ᖃᖓᓕᓴᕐᑎᑐᑦ ᐊᑐᕐᑕᐅᖏᓐᓇᐅᔭᕐᐳᑦ ᐊᔾᔨᒌᙱᑐᓄᑦ ᐱᐅᓯᒋᐊᕈᑎᓄᓪᓗ ᐱᕙᓪᓕᐊᓂᖕᓂᑦ ᐱᕕᒃᓴᑦ 
ᑲᔪᖏᕐᓴᐃᔾᔪᑎᑦ ᒪᑭᒪᔪᓐᓇᖕᓂᖕᒥᑦ ᓄᓇᓕᖕᓂᓪᓗ ᐃᖅᑲᓇᐃᔭᖕᓂᖕᓂᑦ. ᑐᕌᖅᑕᕗᑦ ᐃᓱᒪᒋᔭᐅᕗᑦ, 
ᐅᖃᐅᓯᕆᔭᐅᓪᓗᑎᒃᓗ ᐱᓕᕆᐊᕆᔭᐅᓪᓗᑎᒃᓗ ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ.  
ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᓯᕗᒧᐊᖏᓐᓇᕐᓂᐊᕐᑐᑦ ᓄᑖᑦ 
ᑮᓇᐅᔭᓕᐅᕈᑎᓕᐅᕐᓗᑎᑦ $500,000−ᓗᐊᑕᕐᓂᑦ ᐱᔾᔪᑎᖃᓗᐊᕐᓗᑎᒃ ᓄᓇᓕᖕᓂᑦ ᐊᖑᓇᓱᖕᓂᖕᓂᑦ 
ᐳᓚᕋᖅᑐᓕᕆᓂᖕᓂᓪᓗ. 

 
 
 

ᓵᑕᐅᔪᓐᓇᕐᓂᖅ ᑮᓇᐅᔭᓂᒡᓗ ᐊᐅᓚᑦᑎᔨᑦ ᐅᓂᒃᑳᓕᐅᕐᓂᕐᒧᑦ ᓂᕆᐅᒋᔭᐅᔪᑦ 2020-21-ᒧᑦ ᐊᕐᕌᒍᒧᑦ 
 

ᓴᖅᑭᔮᕐᓂᖅ, ᓵᑕᐅᔪᓐᓇᕐᓂᖅ ᐊᑐᑦᑎᐊᕐᓂᕐᓗ ᐱᒋᔭᐅᓪᓚᕆᒃᓯᒪᕗᖅ ᐆᒻᒪᑎᖏᓐᓂᑦ ᑕᖕᓂᖏᓐᓂᒡᓗ 
ᓄᓇᕗᒻᒥᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᐅᓚᓐᓂᖏᓐᓂᑦ ᐱᒋᐊᓚᐅᕐᓯᒪᑎᓪᓗᒋᑦ. ᑲᓇᑕᒥ 
ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᑲᔪᓰᓐᓇᕐᓂᐊᕐᑐᑦ ᐱᓕᕆᑦᑎᐊᖏᓐᓇᕐᓗᑎᒃ 2020-
21−ᒥᑦᑕᐅᖅ. 

 
ᐅᓂᒃᑳᓕᐅᕆᐊᖃᖅᐸᖕᓂᖏᑦ ᑕᒪᐃᓐᓄ ᒪᓕᒐᓕᐅᕐᕕᖕᒧᑦ ᑮᓇᐅᔭᓕᕆᔨᒃᑯᓐᓄᓪᓗ ᐱᓕᕆᐊᖑᓂᐊᕐᑐᑦ 
ᑭᖑᕙᓯᒃᑕᐅᙱᓪᓗᓂ ᐋᖅᑭᒃᓱᖅᑕᐅᓂᖏᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
ᓱᓕᓪᓗᓂ ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐅᓂᒃᑳᓂᑦ ᑭᖑᕙᓚᐅᕐᓯᒪᙱᑦᑎᐊᕐᒪᑕ 
ᐊᒥᓱᓄ ᐊᕐᕌᒍᓄᑦ, ᓇᓗᓇᙱᓚᑦ ᐱᓪᓚᕆᖕᓂᖏᑦ ᑲᓇᑕᒥ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ. 

 
ᓂᕆᐅᒃᐳᖓ ᐱᓕᕆᖃᑎᒋᑦᑎᐊᕐᓂᐊᕐᓗᒋ ᓯᕗᕙᖅᐸᓪᓕᐊᔪᓂᑦ ᐱᕙᓪᓕᐊᓂᖕᒧᑦ 
ᓄᓇᕗᒻᒥᑦ ᐊᕐᕌᒍᓂ ᐊᒡᒋᖅᑐᓂᑦ. 

 



 

 
ᑎᑎᕋᖅᑐᖅ, 

 

 
 

ᑖᓄᑦ ᕼᐊᕕᐅᔭᒃ ᑲᑎᒪᑎᑦᑎᔨ

 
 

 
 

• 



 

ᐱᖃᑕᐅᔪᑦ:   
 ᖑᕋᑎ ᑲᑯᑦᑎᓐᓂᖅ, ᐊᖓᔪᖅᑲᐅᑲᐃᓐᓇᕐᑐᖅ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᐴᓂ ᒪᑲᐃᓴᒃ, ᒥᓂᔅᑕᐅᑉ ᑐᒡᓕᐊ, ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᔭᕝ 
ᓴᐅᓐ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ 



ᑎᑎᖅᑲᒃᑯᕕᐊ 1000 ᐃᓂᖓ 1400, 
ᐃᖃᓗᐃᑦ, ᓄᓇᕗᑦ X0A 0H0 
( )  ( )  

 

 

 
 

ᒪᐃ 6, 2020 
 
 
ᒪᓕᒐᓕᐅᕐᑎ ᐸᑎᖅ ᓇᑦᓯᖅ 
ᒥᓂᔅᑕ ᑲᒪᒋᔭᒃᓴᖃᖅᖢᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑎᑎᖅᑲᒃᑯᕕᐊ 1200 
ᐃᖃᓗᐃᑦ, ᓄᓇᕗᑦ 
X0A 0H0 

 
ᐱᔾᔪᑎᓕᒃ: ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᑎᑎᖅᑲᖅ ᓂᕆᐅᒋᔭᖃᕐᓂᖕᒧᑦ, 2020-21-ᒥᑦ 

 
 
 
ᐊᐃᖓᐃ ᒥᓂᔅᑕ, 

 
ᑎᑎᕋᕐᕕᒋᕙᒋᑦ ᑭᐅᓇᓱᒃᖢᒍ ᑎᑎᕋᓚᐅᕐᑕᐃᑦ ᐃᒃᓯᕙᐅᑕᖕᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ, ᐅᓪᓗᖃᕐᖢᓂ ᒫᑦᓯ 16, 2020ᒥᑦ, ᐱᔾᔪᑎᖃᕐᖢᓂ ᓯᕗᓪᓕᐅᔾᔭᒃᓴᓂᑦ ᑐᕌᒐᕆᔭᐅᔪᓂᒡᓗ ᐋᖅᑭᒃᓱᓚᐅᕐᑕᑎᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 2020-21−ᒧᑦ. 

 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2020-21-ᒧᑦ 

 
 ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 2020-21−ᒥᑦ ᐱᓕᕆᐊᒃᓴᖏᓐᓄᑦ ᐱᕙᒌᔭᖅᓯᒪᔮ ᑮᓇᐅᔭᕐᓂ ᐊᑐᖅᑐᒃᓴᓪᓗ ᓇᓗᓇᐃᖅᓯᒪᒐᓚᒃᐳᑦ 
ᓯᕗᓪᓕᐅᔾᔨᖏᑦ ᑲᑐᔾᔨᖃᑎᒌᓂ, ᐅᓄᖅᑐᑦ ᒪᓕᒃᐳᖅ ᑐᕌᖅᑕᕗᒥᑦ, ᐱᓕᕆᐊᖑᒋᐊᖃᕐᒥᔪᕐᓗ ᐱᕙᒌᔭᖅᓯᒪᔭᖓᓂ ᐊᒻᒪ ᑕᒪᕐᒥᓕᒫᖅ 
ᖃᓄᐃᑦᑑᓂᖏᑦ ᓄᓇᕗᒻᒥᐅᑦ ᐃᓱᒪᒋᔭᖏᓐᓂᒃ.  ᒫᑦᓯ 6, 2020−ᒥᑦ ᑎᑎᕋᕐᕕᒃᓯ ᐊᖏᕐᓯᓚᐅᕐᒪᑕ ᕿᒥᕐᕈᔭᒃᓴᒥᑦ ᓄᓇᕗᒻᒥᑦ ᐃᒡᓗᓕᐅᕐᓂᖕᒧᑦ 
ᐊᑭᖏᓐᓂᑦ, ᐃᒡᓗᑖᕐᑎᑦᑎᔾᔪᑕᐅᕙᒃᑐᑦ, ᓄᓇᕗᒻᒥ ᐊᑭᓖᕙᓪᓕᐊᕙᒌᕐᓂᕐᒧᑦ ᐃᑲᔪᖅᑕᐅᓂᕐᒧᑦ ᐱᓕᕆᐊᖑᕙᒃᑐᖅ ᐱᕙᓪᓕᐊᓂᖕᒧᑦ ᑯᑐᒃᑐᑦ, 
ᕿᒥᕐᕈᔭᐅᓂᖏᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦᑕ ᐋᖅᑭᒃᓱᐃᔾᔪᑎᖏᑦ ᐃᓘᑉ ᐊᑭᖓᓄᑦ. ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᕐᓯᒪᔪᑦ ᓂᐅᕕᖅᐸᒃᑐᓕᕆᔨᒃᑯᓐᓂᑦ ᑐᒃᓯᕋᐅᓯᐅᖕᓂᐊᕐᓗᑎᒃ ᑖᒃᑯᓄᖓ ᐱᓕᕆᐊᒃᓴᓄᑦ ᐊᖏᖅᓯᒪᓪᓗᑕᓗ ᑭᖑᓪᓕᖅᐹᒥᑦ  
ᓇᒃᓯᐅᔾᔨᔭᕆᐊᒃᓴᖅ ᐅᓂᒃᑳᒥᑦ 2020 ᐱᒋᐊᖕᓂᐊᓂᑦ. 

 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓯᒪᔫᒐᓗᐊᑦ ᐃᓐᓄᒃᒐᓱᒃᖢᓂᔾᔪᒃ ᐃᓄᖃᙱᑦᑐᑦ ᒪᓕᒐᓱᒃᖢᑎᒃᓗ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᐅᑉ 
ᒪᓕᒃᑕᐅᔭᕆᐊᓕᖏᓐᓂᑦ. ᐃᒡᓗᓕᕆᔨᕐᔪᐊᒃᑯᑦ ᐱᓇᓱᐊᖅᑐᑦ ᐃᖅᑲᓇᐃᔭᕐᕕᖕᒥᑦ ᐃᒃᐱᒍᓱᒐᓱᐊᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᑐᙵᕕᖏᓐᓂᑦ. ᐃᒡᓗᓕᕆᔨᕐᔪᐊᒃᑯᑦ ᐱᓇᓱᐊᖏᓐᓇᕐᒥᔪᑦ ᐱᓕᒻᒪᒃᓴᐃᓂᖕᓂᑦ, ᐃᓕᓐᓂᐊᕐᓂᖕᓂᑦ ᐊᓯᖏᓐᓂᓪᓗ ᐱᓕᕆᔨᒻᒪᕆᕈᖅᓴᓂᖕᓂᑦ 
ᐊᑐᐃᓐᓇᐅᔪᑦ ᐃᓄᖕᓄᑦ ᐃᖅᑲᓇᐃᔭᕐᑎᓄᑦ. 

 
ᐊᖓᔪᖅᑳᖓᑦᑐᒍᑦ, ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᔪᓐᓇᕋᒥᒃ ᓯᕗᓪᓕᖅᐸᐅᑦᑎᐅᑎᓯᒪᔭᒥᓂᒃ ᐃᑲᔪᖅᑐᐃᓪᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑎᑭᑦᑐᒪᔭᒥᓄᑦ ᐋᖅᑭᒃᑕᐅᓚᐅᖅᓯᒪᔪᓄᑦ 2019-2022-ᒧᑦ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ. 
ᖃᐅᔨᒪᔪᒍᖑᑦ ᐃᒡᓗᓕᕆᔨᕐᔪᐊᒃᑯᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᖏᑦ 38 ᐳᓴᓐᑎ ᓯᑎᐱᕆ 2019−ᒥᑦ ᐅᖃᐅᓯᐅᔭᕆᐊᓕᒃ. ᐃᓄᖕᓂᑦ 
ᐃᖅᑲᓇᐃᔭᕐᑎᑦᑎᓂᖅ ᐊᒥᓲᓂᕐᓴᐅᖕᒪᑕ ᓄᓇᓕᖕᓂᑦ ᐃᒡᓗᓕᕆᔨᒃᑯᖏᓐᓂᑦ ᐃᒡᓗᓕᕆᔨᕐᔪᐊᒥᓂᓂᑦ, ᐱᒻᒪᕆᐅᔪᒥᑦ ᓯᕗᓪᓕᐅᔾᔭᒃᓴᒥᑦ 
ᓇᓕᒧᒌᓕᕐᑎᓪᓗᒋᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᔭᒃᓴᓂᑦ ᓄᓇᓕᖕᓂᑦ ᐃᒡᓗᓕᕆᔨᒃᑯᖏᓐᓂᑦ ᐱᓇᓱᐊᕐᓗᑎᒃ ᐃᑲᔪᖅᑐᐃᓗᑎᒃ ᑖᒃᑯᓂᖓᓗ 
ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑦ ᐃᖅᑲᓇᐃᔮᖅᑖᕈᓐᓇᕐᓯᓗᑎᒃ ᐃᒡᓗᓕᕆᔨᕐᔪᐊᒃᑯᑦ ᐊᕕᒃᑐᕐᓯᒪᔪᓂᑦ ᑎᑎᕋᕐᕕᖏᓐᓂᑦ, 
ᐊᖓᔪᖅᑳᖃᕐᕕᖕᓂᓪᓗ. 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᑖᕋᓱᖕᓂᑦ ᐅᐸᓗᖓᐃᔭᐅᑎᖏᑦ ᐃᖅᑲᓇᐃᔭᕐᑐᓕᕆᓂᖏᓪᓗ ᐊᒥᓱᕈᕆᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᕐᑐᑦ 
ᒪᓕᒃᑐᐃᑦ ᓄᓇᕗᑦ ᒐᕙᒪᒃᑯᖏᑦᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᖕᓇᐅᑎᒻᒪᕆᐊᓂᑦ ᐃᒡᓗᓕᕆᔨᕐᔪᐊᒃᑯᓪᓗ ᓇᓗᓇᐃᔭᕐᓯᒪᔪᖏᑦ 
ᐸᖕᓇᐅᑎᖏᓐᓂᑦ. ᐊᖓᔪᖅᑳᕆᔭᖅ ᐱᓕᕆᖃᑎᖃᐃᓐᓇᕐᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ ᐱᕕᒃᓴᓂᑦ ᐱᐅᓯᕚᓪᓕᕈᑎᒃᓴᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐃᒡᓗᓕᕆᔨᕐᔪᐊᒃᑯᓐᓂᑦ. ᐱᓕᕆᐊᖅ 
ᐃᓚᖃᓚᐅᕐᑐᖅ ᐅᖃᖃᑎᖃᖕᓂᖕᓂᑦ ᑲᑎᒪᔨᐅᖃᑎᓐᓂᑦ ᐃᒡᓗᓕᕆᔨᕐᔪᐊᒃᑯᑦ ᓇᓖᕌᒐᒃᓴᖏᓐᓂᑦ ᑎᒃᑯᐊᕐᓯᕙᖕᓂᖕᓂᑦ ᐃᖅᑲᓇᐃᔭᖅᑎᓂᑦ 
ᑎᑎᕋᖅᓯᒪᔪᒥᑦ S(7) ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂᑦ; ᐊᖏᖅᑕᐅᓵᓚᐅᕐᑐᖅ ᒥᓂᔅᑕᐅᖃᑎᒌᑦᓄᑦ. 

ᐱᓕᕆᐊᖓ ᒪᓕᒃᖢᒍ, ᑲᑎᒪᔨᑦ ᖁᓱᙱᑦᑐᑦ ᑕᒪᑐᒥ ᐃᒡᓗᓕᕆᔨᕐᔪᐊᒃᑯᑦ ᐱᐅᓯᕚᓪᓕᒃᑲᓐᓂᕋᓱᖕᓂᖏᓐᓂᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᓂᕆᐅᒋᓪᓗᓂᔾᔪᒃᓗ ᑕᒪᓐᓇ ᖃᓂᑦᑐᒃᑯᑦ. 



ᑎᑎᖅᑲᒃᑯᕕᐊ 1000 ᐃᓂᖓ 1400, 
ᐃᖃᓗᐃᑦ, ᓄᓇᕗᑦ X0A 0H0 
( )  ( )  

 

 

ᐸᕝᕕᓴᓐᓂᖅᑕᖃᖏᑦᑐᖅ ᐃᖅᑲᓇᐃᔭᕐᕕᒃ 
 

ᑭᒡᒐᖅᑐᖅᓗᒋᑦ ᑲᑎᒪᔨᐅᖃᑎᒃᑲ ᑲᑎᒪᔨᓂ, ᐊᒻᒪᓗᑦᑕᐅᖅ ᐊᖓᔪᖅᑳᕆᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᓯᕗᓕᖅᑎᓄᓪᓗ ᐱᓕᕆᖃᑎᒌᒃᐸᒃᑐᑦ, 
ᐅᔾᔨᕆᔪᖃᕐᓕ ᐱᓕᕆᐊᕆᓪᓚᕆᒍᒪᔭᕗᑦ ᓇᖕᒥᓂᖅ ᑲᒪᒋᔭᖃᓕᕐᓗᑕ  ᓇᓗᙱᑦᑎᐊᕈᒪᓂᕐᒧᑦ ᐸᕝᕕᓴᒡᕕᐅᙱᓪᓗᓂ 
ᐃᖅᑲᓇᐃᔭᕐᕕᖃᕋᔭᕐᓂᕐᒥᒃ ᑕᕝᕙᓂ ᐃᓪᓗᓕᕆᔨᕐᔪᐊᒃᑯᓐᓂ. 

ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᑦ ᑲᑐᔾᔨᓪᓗᑕ ᐃᓕᓴᖅᓯᕗᒍᑦ ᐱᒻᒪᕆᐊᓘᓂᖓᓂᒃ ᑕᒪᓇ ᐱᓕᕆᐊᒃᓴᖅ ᐱᒻᒪᕆᐊᓘᓂᖓᓂᓪᓗ 
ᓴᐳᔾᔨᓯᒪᓂᐊᕐᓗᓂ ᐱᔪᓐᓇᐅᑎᒋᔭᐅᔪᓂᒃ ᑕᒪᐃᑕ ᐃᖅᑲᓇᐃᔭᖅᑎᒋᔭᐅᔪᑦ ᐃᖅᑲᓇᐃᔭᕈᓐᓇᕐᓗᑎᒃ ᐃᒃᐱᒋᔭᖃᑦᑎᐊᖅᑐᒥ, ᐱᐅᔪᒥ 
ᐃᑲᔪᖅᑐᐃᔪᒥᓗ ᐃᓂᒥ. ᐱᔭᕆᐊᖃᕌᖓᑦ ᐅᖃᖃᑎᖃᖃᑦᑕᕐᐳᒍᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ 
ᐱᓕᕆᐊᖃᕋᓱᒃᑎᓪᓗᑕ ᐋᓐᓂᖅᑎᕆᓂᐅᕙᒃᑐᓂᑦ ᐃᖅᑲᓇᐃᔭᕐᕕᖕᒥᑦ, ᐃᓱᒪᓕᕆᓂᖕᓂᑦ, ᖃᐃᖃᑦᑕᙱᓐᓂᖕᓂᑦ ᑭᖑᕙᖃᑦᑕᕐᓂᖕᓂᓪᓗ. 
ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᓄᑖᙳᕐᑎᕆᔪᑦ ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ ᖃᐅᔨᒪᔾᔪᑎᓂᑦ, ᐃᓚᖃᕐᑐᑦ 
ᖃᓄᐃᓕᐅᓪᓚᕆᒋᐊᓕᖕᓂᑦ ᑲᒪᓂᐊᕐᓗᓂ ᐅᖃᐱᓘᑎᓂᑦ ᐸᒡᕕᒡᓵᕆᓂᖕᓂᑦ ᐃᖅᑲᓇᐃᔭᕐᕕᖕᒥᑦ. 

ᐊᑐᖅᑐᐊᕐᓂᖅ ᓂᐅᕕᕐᐸᖕᓂᕐᓗ 
 

ᐃᒡᓗᓕᕆᔨᕐᔪᐊᒃᑯᑦ ᐃᒻᒥᒧᑦ ᐊᕝᕕᐊᕈᑎᖃᕐᓂᓕᖕᓂᑦ ᐱᕕᒡᔪᐊᕈᓱᓲᖑᔪᑦ. ᖃᐅᔨᒪᓂᐊᕐᐳᓯ ᐅᖃᐅᑎᒃᑲᓐᓂᓛᕐᐸᒃᑲ ᐱᓇᓱᐊᕐᑕᕗᑦ ᐱᓕᕆᖃᑎᒃᑲ 
ᐃᖅᑲᓇᐃᔭᕐᑎᓪᓗ ᐃᒡᓗᓕᕆᔨᕐᔪᐊᒃᑯᓐᓂᑦ ᐃᖅᑲᓇᐃᔭᑦᑎᐊᐸᒡᓗᑎᒃ ᐃᖅᑲᓇᐃᔮᒥᑦ ᖃᐅᑕᒫᑦ ᐊᐅᓚᔾᔪᑎᓂᒃ. ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔪᑦ 
ᐱᒻᒪᕆᐅᓂᖓᓂ ᐊᐅᓚᓐᓂᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒃᑕᐅᔭᕆᐊᓕᖁᑎᖏᑦ ᐱᒻᒪᕆᐅᔪᑦ ᐃᖅᑲᓇᐃᔭᑦᑎᐊᖕᓂᖕᓂᓪᓗ. 

ᑲᑎᒪᔨᓕᒫᑦ ᐃᖅᑲᓇᐃᔭᖅᑎᓕᒫ ᕿᒥᕐᕈᖁᔭᐅᔭᕆᐊᖃᖅᐳᑦ ᓇᓗᓇᐃᖅᓯᔪᓐᓇᕐᓗᑎᒡᓗ ᐱᒻᒪᕆᐅᔪᓂᑦ ᐃᓕᖅᑯᓯᖃᑦᑎᐊᕐᓂᕐᒧᓪᓗ  
ᒪᓕᒋᐊᓕᖏᓐᓂᒃ ᐃᖅᑲᓇᐃᔭᓯᒋᐊᖅᑎᓪᓗᒋᑦ ᐊᒻᒪᓗ ᖃᑯᑎᒃᑯᑦ ᐃᖅᑲᐃᓯᔭᐅᕙᒡᓗᑎᒃ ᑖᔅᓱᒥᖓ ᐱᒻᒪᕆᐅᔪᒥᒃ ᐊᑐᐊᒐᕐᒥᒃ. ᑲᑎᒪᔩᑦ 
ᐃᖅᑲᓇᐃᔭᖅᑎᓪᓗ ᐃᒡᓗᓕᕆᔨᕐᔪᐊᒃᑯᓐᓂᑦ ᐊᔪᕆᖅᓱᖅᑕᐅᕙᒃᑭᕗᑦ ᐅᖃᐅᓯᖃᕆᐊᖓᓂᑦ ᐃᓱᒫᓗᑕᐅᔪᓂᑦ ᐱᔾᔪᑎᓕᑦ ᓯᖁᒥᑦᑎᓂᑦ 
ᒪᓕᒋᐊᓕᖕᓂᑦ ᐱᒻᒪᕆᐅᔪᓂᑦ ᐃᖅᑲᓇᐃᔭᑦᑎᐊᖕᓂᖕᓂᓪᓗ. ᓴᐳᑎᔭᐅᓇᔭᕐᑐᑦ ᐊᑭᒋᐊᖅᑕᐅᖁᓇᒋᑦ ᐃᖅᑲᓇᐃᔭᕐᑎᑦ ᐃᓱᒫᓘᑎᒥᓂᒃ 
ᐅᖃᐅᓯᖃᕐᑐᑦ ᐃᖅᑲᓇᐃᔭᑦᑎᐊᕐᓂᖕᓕᕆᔨᒧᑦ, ᖃᐅᔨᒪᖁᓪᓗᓯᓗ ᑲᑎᒪᔨᐅᖃᑎᒃᑲ ᐅᕙᖓᓗ, ᐃᓚᒋᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖓᔪᖅᑲᐅᑎᖏᑦ ᐱᓕᕆᐊᖑᑦᑎᐊᕋᔭᖕᓂᖓᓂ. 

 
ᐃᒡᓗᓕᕆᔨᕐᔪᐊᒃᑯᑦ ᒪᓕᑦᑎᐊᕐᓂᐊᕐᐳᑦ ᖃᐅᔨᒪᔾᔪᑎᓂᑦ ᐊᑐᐊᒐᓂᓪᓗ ᐊᑐᕐᑐᐊᖕᓂᓕᕆᔪᓂᑦ. ᑲᑎᒪᔨᑦ ᑲᒪᑦᑎᐊᕐᓂᐊᕐᐳᑦ, ᐃᒻᒥᒃᑯᑦ 
ᐊᒡᕕᐊᕈᑎᖃᕐᓂᖅᑕᖃᙱᒃᑲᓗᐊᕆᐊᒃᓴᖓᓂᑦ, ᐊᑐᕐᑕᐅᑦᑎᐊᕐᓗᑎᒃᓗ ᓂᐅᕕᕐᓂᐅᕙᒃᑐᑦ. 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᔮᑦᑎᐊᕋᓱᖕᓂᐊᕐᑐᑦ ᓵᑕᒃᑕᐅᔪᓐᓇᕐᓗᑎᒃᓗ ᐊᑐᕐᑐᐊᕐᓂᓕᕆᑎᓪᓗᒋᑦ. ᑕᐃᒪᐃᓐᓂᖓᓄᑦ, ᐃᒡᓗᓕᕆᔨᕐᔪᐊᒃᑯᑦ 
ᐃᓗᐃᑦᑑᓕᖓᔪᓂᑦ ᐊᕐᕌᒍᓕᒫᖅᓯᐅᑎᓂᑦ ᐅᓂᒃᑳᓕᐅᖃᑦᑕᕐᓂᐊᕐᑐᑦ ᓂᐅᕕᐊᖑᔪᓕᒫᓂᑦ, ᑳᓐᑐᓛᓕᒫᓂᑦ ᐊᑐᕐᑐᐊᖕᓂᓕᕆᔪᓕᒫᓂᒡᓗ ᒪᓕᒃᑐᑦ 
ᑐᓴᐅᒪᑎᑕᐅᔪᓂᑦ ᓴᖅᑭᑕᐅᕙᒃᖢᑎᒃᓗ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓂᑦ ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕝᕕᖏᓐᓂᑦ. ᐅᖃᐅᑎᔪᓐᓇᕐᐸᔅᓯ ᑲᑎᒪᔨᐅᖃᑎᒃᑲᓗ ᐅᕙᖓᓗ, ᐊᖓᔪᖅᑳᕐᓗ ᐃᒡᓗᓕᕆᔨᕐᔪᐊᒃᑯᓐᓂᑦ ᓇᖕᒥᓂᖅ ᑲᒪᒋᔭᖃᕋᑦᑕ 
ᓴᖅᑭᔮᖕᓂᖕᒥᑦ ᓵᑕᒃᓴᐅᓂᖕᒥᓪᓗ ᐊᑐᕐᑐᐊᖕᓂᖕᓄᑦ ᐊᖏᕈᑎᓂᑦ. 

ᑲᓇᑕᓕᒫᒥᑦ ᐃᓪᓗᓕᕆᓂᕐᒧᑦ ᐅᐸᓗᙵᐃᔭᐅᑏᑦ 
 

ᖁᕕᐊᓱᖃᑎᒋᕙᒋᑦ ᐊᑎᓕᐅᕐᓂᕐᓄᑦ 9-ᓄ ᐊᕐᕌᒍᓐᓄᑦ ᑕᒪᒃᑮᓄᑦ ᐊᖏᕈᑎᒧᑦ ᑲᓇᑕᒥ ᓇᒻᒥᓂᖅᑖᖅᐸᓪᓕᐊᓂᖅ ᐃᓪᓗᓕᕆᔨᕐᔪᐊᒃᑯᓪᓗ ᐄᐳᓗ 
1, 2019, ᑮᓇᐅᔭᖃᖅᑎᑕᐅᓂᕐᒧᓪᓗ ᐊᑦᑐᐊᓂᖃᖅᑐᓄᑦ ᑲᓇᑕᓕᒫᒥᑦ ᐃᓪᓗᓕᕆᓂᕐᒧᑦ ᐅᐸᓗᙵᐃᔭᐅᑎᓄᑦ. 

ᐅᖃᐅᓯᖃᕐᓂᕐᒥᑦ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐊᑦᓱᕈᓐᓇᖅᑐᓂᑦ ᐱᔭᕆᐊᖃᕐᓂᕐᒧᑦ ᐱᓕᕆᖃᑎᒌᓂᑦ ᐱᓕᕆᖃᑎᖃᕈᓐᓇᓂᕐᒥᓪᓗ. ᓇᓕᒧᓪᓕᓂ 
ᑲᑐᔾᔨᖃᑎᒌᓐᓂᐅᕗᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᕙᓪᓕᐊᑎᑦᓯᖏᓐᓇᕐᓂᐊᖅᑐᒍᑦ ᑲᑐᔾᔨᖃᑎᒌᓐᓂᕐᒥᑦ ᑲᓇᑕᒥ ᓇᒻᒥᓂᖃᖅᑐᓕᕆᔨᒃᑯᓐᓂ 
ᐃᓪᓗᓕᕆᔨᕐᔪᐊᒃᑯᓂᓪᓗ ᐅᔾᔨᕈᓱᑦᑎᑦᓯᓂᕐᒥᓪᓗ ᖃᓄᐃᑦᑑᓂᖓᓂᑦ ᐃᓪᓗᓕᕆᓂᕐᒥᑦ ᓄᓇᕗᒻᒥ. ᓯᕗᓪᓕᕐᓄᑦ ᐱᖓᓱᓄᑦ ᐊᕐᕌᒍᓐᓄᑦ 
ᐊᖏᖃᑎᒌᒍᑎᑦᑎᓐᓂᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖃᕐᓂᐊᖅᑐᖅ ᓄᑖᓂᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᓴᓇᓂᕐᒥᑦ 
ᒥᑭᓪᓕᕚᓪᓕᑎᑦᓯᓂᕐᒥᑦ ᑐᙵᕕᖃᕐᓂᕐᒥᑦ ᐃᓪᓗᖃᕆᐊᖃᕐᓂᕐᒥᑦ. 

ᕖᕝᕗᐊᕆ 2020−ᒥᑦ, ᐃᒡᓗᓕᕆᔨᕐᔪᐊᒃᑯᑦ ᑲᑎᒪᑎᑦᑎᓚᐅᕐᑐᑦ ᐅᓪᓘᖕᓄ−ᒪᕐᕉᓄ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᑦ 
ᑭᒡᒐᖅᑐᐃᔨᖏᓐᓂᑦ ᓄᓇᓕᖕᓂᑦᑕᐅᖅ ᐱᖃᖃᑕᐅᔪᓂᑦ ᐃᖃᓗᖕᓂ. ᐅᖃᖃᑎᒌᒃᐸᓚᐅᕐᐳᑦ ᑖᒃᑯᐊ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 
ᐃᒡᓗᓕᕆᔨᕐᔪᐊᒃᑯᓪᓗ, ᐃᒡᓗᓕᕆᔨᕐᔪᐊᒃᑯᑦ ᐃᓄᓕᕆᔨᒃᑯᓐᓂᓪᓗ ᑭᒡᒐᖅᑐᐃᔨᓂᑦ ᐱᔾᔪᑎᖃᕐᖢᑎᖑᒃ ᑲᓇᑕᓕᒫᒥᑦ ᐃᒡᓗᓕᕆᓂᖕᒧᑦ 
ᐅᐸᓗᖓᐃᔭᐅᑖᓂᑦ ᐊᒻᒪᓗ ᑲᓇᑕᒥᑦ ᐃᒡᓗᓄᑦ ᐃᑲᔫᓯᐊᓕᕆᔨᒃᑯᓐᓂᑦ. ᐅᖃᐅᓯᖃᓚᐅᖕᒥᔪᑦᑕᐅᖅ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 



ᑎᑎᖅᑲᒃᑯᕕᐊ 1000 ᐃᓂᖓ 1400, 
ᐃᖃᓗᐃᑦ, ᓄᓇᕗᑦ X0A 0H0 
( )  ( )  

 

 

ᐃᒡᓗᓕᕆᔨᕐᔪᐊᒃᑯᓪᓗ ᐱᓕᕆᐊᒃᓴᖏᑦ ᓄᓇᓕᖕᓂᑦ ᐱᖃᖃᑕᐅᔪᑦ ᐊᑐᕈᓐᓇᕐᑕᖏᓐᓂᑦ. ᐃᒡᓗᓕᕆᔨᕐᔪᐊᒃᑯᑦ ᑕᒪᓐᓇ ᐱᓯᒪᐃᓐᓇᕐᓂᐊᕐᐸᔾᔪᒃ 
ᐱᒻᒪᕆᐅᔪᖅ ᐱᓕᕆᖃᑎᒌᖕᓂᑦ ᐱᓕᕆᖃᑎᑦᑎᓐᓂᑦ ᒐᕙᒪᑐᖃᒃᑯᓐᓂᑦ. 

ᑎᑎᕋᐅᔭᒐᖅ ᐱᓕᕆᐊᒃᓴᒧᑦ ᐃᒡᓗᓕᕆᓂᖕᒥ 
 

ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᑎᑎᕋᐅᔭᒐᒥᑦ ᐱᓕᕆᐊᒃᓴᒧᑦ ᐃᒡᓗᓕᕆᓂᖕᒧᑦ. ᑲᒪᒋᔭᖃᕐᓂᕐᒥᑦ ᑲᔪᓯᑎᑦᓯᓂᕐᒥᑦ ᐱᖓᔪᐊᓐᓂ 
ᐊᕐᕌᒍᒻᒥ ᐊᑐᓕᖅᑎᑦᓯᓂᕐᒥᑦ ᑐᕌᒐᖃᕐᓂᕐᒥᑦ ᓄᑖᙳᑎᑦᓯᓂᕐᒥᑦ ᐱᓕᕆᐊᓴᐅᓕᒑᔪᓂᑦ, ᑐᕌᒐᖃᕐᓂᕐᒥᑦ ᐱᐅᓯᕚᓪᓕᑎᑦᓯᓂᕐᒥᑦ 
ᑲᑐᔾᔨᖃᑎᒌᓐᓂᕐᒥᑦ ᑲᔪᓯᑎᑕᐅᓂᖏᓐᓄᓪᓗ, ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓇᓗᓇᐃᖅᓯᔾᔪᑎᓗᐊᑕᕐᓂᑦ ᐱᐅᓯᑎᑦᓯᓂᕐᒥᑦ ᓵᑕᐅᔪᓐᓇᕐᓂᕐᒥᑦ. 
ᓄᕕᐱᕆ 2019ᒥᑦ, ᐃᒡᓗᓕᕆᔨᕐᔪᐊᒃᑯᑦ ᑲᑎᑎᑦᑎᓚᐅᕐᐳᑦ ᐊᖓᔪᖅᑲᐅᑎᓂᑦ ᐱᓕᕆᕝᕕᐅᔪᓂᑦ ᓄᓇᕗᑦ ᒐᕙᒪᒃᑯᖏᑦ 
ᓄᑖᙳᕆᐊᕆᓂᐊᕐᓗᑎᖑᒃ ᑎᑎᕋᐅᔭᒐᒥᑦ ᐱᓕᕆᐊᒃᓴᒥᑦ ᐃᒡᓗᓕᕆᓂᖕᒧᑦ. ᐅᓪᓘᖕᓄᑦ ᒪᕐᕉᓄᑦ, ᐃᓚᐅᔪᑦ ᖃᐅᔨᓚᐅᕐᑐᑦ ᐃᑲᔪᕐᓂᐊᕐᓗᑎ 
ᖃᐅᔨᓴᖕᓂᖕᓂᑦ, ᑐᓴᐅᒪᖃᑎᒌᖕᓂᖕᓂᑦ ᐱᓕᕆᖃᑎᒌᖕᓂᖕᓂᓪᓗ ᑎᑭᓐᓇᓱᐊᕐᑎᓪᓗᑎᒍᑦ ᑐᕌᒐᕆᔭᕗᑦ ᐋᖅᑭᒃᓯᒪᔪᑦ ᓄᓇᕗᒻᒥᑦ ᐃᒡᓗᓕᕆᓂᖕᒧᑦ 
ᐅᐸᓗᖓᐃᔭᐅᑎᒥᑦ. ᑲᑎᒪᔭᕐᑐᖅᓯᒪᔪᑦ ᐊᖏᖃᑎᒌᓚᐅᕐᑐᑦ ᖃᓄᖅ ᐱᒋᐊᕋᔭᖕᒪᖔᖏᓐᓂ ᐱᖑᓱᓂᑦ: 

 
o ᑐᙵᕕᑦ ᐃᓚᓕᐅᔾᔨᓂᖕᒥᑦ ᐱᕚᓪᓕᕐᑎᑦᑎᓂᖕᒥᓪᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᑎᑎᕋᐅᔭᒐᓕᕆᓂᖕᓄᑦ; 

o ᖃᐅᔨᒪᔾᔪᑏᑦ ᐅᓂᒃᑳᓕᐅᕐᓂᖕᒥᑦ ᑐᓴᐅᒪᑎᑦᑎᓂᖕᓂᓪᓗ; 

o ᑐᙵᕕᒃ ᑎᑎᕋᐅᔭᒐᒧᑦ ᐅᔾᔨᖅᑐᕐᓂᖕᒥᑦ ᖃᐅᔨᓴᖕᓂᖕᒥᓪᓗ 

ᐱᓕᕆᕝᕕᑦ ᐃᓗᐊᓂᑦ ᐅᖃᐅᓯᐅᓚᐅᕐᑐᑦ ᑲᑎᒪᑎᓪᓗᒋᑦ ᐋᖅᑭᒍᑕᐅᓚᐅᕐᐳᖅ ᐊᕐᕌᒍᒥᑦ ᖃᓄᐃᓕᖓᓕᖕᓂᖏᑦᑕ ᐃᒡᓗᓕᕆᓂᖕᒧᑦ ᐅᓂᒃᑳᒥᑦ, 
ᓴᖅᑭᑕᐅᓛᕐᑐᖅ ᑭᖑᓪᓕᕐᒥᑦ ᑲᑎᒪᓂᐅᓛᕐᑐᒥᑦ ᒪᓕᒐᓕᐅᕐᕕᖕᒥᑦ. 

 
 

ᐱᓕᕆᖃᑎᖃᖕᓂᖅ ᓄᓇᓕᓐᓂᑦ ᐃᓪᓗᓕᕆᔨᖏᓐᓂᒃ 
 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᐃᓐᓇᓲᑦ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ ᐱᐊᓂᒐᓱᒃᖢᓂᔾᔪᒃ ᐱᓕᕆᐊᒃᓴᑎᒃ. ᓄᑖ ᐊᐅᓚᑦᑎᓂᖕᒧᑦ ᐊᖏᕈᑎ 
ᐱᐊᓂᒃᑕᐅᓚᐅᕐᑐᖅ ᓇᒃᓯᐅᔾᔭᐅᓚᐅᕐᖢᑎᒃᓗ ᑕᒪᐃᓐᓄᓕᒫᖅ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓄᑦ ᐊᑎᓕᐅᕐᑕᐅᓂᐊᕐᓗᑎᒃ. ᐅᓚᕕᑕᐅᖃᑦᑕᖁᓇᒋᑦ 
ᑮᓇᐅᔭᑦ, ᐃᒡᓗᓕᕆᔨᕐᔪᐊᒃᑯᑦ ᐱᔪᒪᓚᐅᕐᑐᑦ ᐊᖏᕈᑎᓕᒫᓂᑦ ᐊᑎᓕᐅᕐᑕᐅᓯᒪᖁᔨᓪᓗᑎᒃ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦᑕ 
ᐃᒃᓯᕙᐅᑕᖏᓐᓄᑦ ᐅᑎᕐᑎᑕᐅᓗᑎᒃᓗ ᐃᒡᓗᓕᕆᔨᕐᔪᐊᒃᑯᓐᓄᑦ ᔫᓂ 2020−ᒥᑦ. ᐅᑎᕐᑎᑕᐅᕕᒃᓴᖏᑦ ᐊᔾᔨᒌᙱᑐᐃᓐᓇᕆᐊᓕᑦ ᑲᑎᒪᔨᑦ 
ᐅᓪᓗᕐᓯᐅᑎᖏᑦ ᒪᓕᒡᓗᒋᑦ. 

 
ᓄᑖᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᒥᒃ ᑐᑭᓯᓇᖅᓯᑎᑕᐅᓗᓂ ᓇᓗᓇᐃᖅᑕᐅᓗᓂᓗ ᐊᒃᑐᐊᓂᕆᔭᐅᔪᖅ ᐊᒻᒪ ᐱᔪᓐᓇᕐᓂᕆᔭᐅᔪᖅ 
ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ, ᐃᑲᔫᑕᐅᓗᓂᓗ ᖃᐅᔨᔭᐅᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ 
ᐱᓕᕆᐊᖑᓲᖑᓂᖏᓐᓂᒃ ᐱᓕᕆᐊᖑᒐᔪᒃᖢᑎᒡᓗ ᓄᓇᕘᒥ. 

 
ᐃᖃᓇᐃᔭᖅᑎᓄᑦ ᐃᒡᓗᖁᑎᒋᔭᑦ 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖃᖅᑐᑦ ᐱᓕᕆᖃᑎᖃᕐᓂᕐᒥᑦ ᑮᓇᐅᔭᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᓪᓗ 
ᓇᓗᓇᐃᖅᓯᓂᕐᒥᑦ ᓱᑲᑦᑐᒥ ᐊᑐᓕᖅᑎᑦᓯᓂᕐᒥᑦ. ᒫᓐᓇᐅᔪᖅ ᐃᓪᓗᓕᕆᔨᕐᔪᐊᒃᑯᑦ, ᑲᑐᔾᔨᑦᓱᑎᑦ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ, 
ᐱᓕᕆᖃᑎᒌᑦᑐᑦ ᐊᑐᓕᖅᑎᑦᓯᓂᕐᒥᑦ ᒥᓂᔅᑕᐃᑦ ᑲᑎᒪᔨᖏᓂᑦ ᖃᓄᐃᓕᐅᖁᔨᓂᖓᓂᑦ ᐊᓯᔾᔨᕐᓂᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐃᓪᓗᖃᖅᑎᑦᓯᓂᕐᒧᑦ ᐊᑐᐊᒐᖓᓂᑦ ᐊᒻᒪᓗ ᐊᓯᖏᓪᓗ ᐱᓕᕆᐊᒃᓴᑦ. 

 
ᐃᓪᓗᒥᑦ ᓇᒻᒥᓂᖃᕐᓂᖅ 

 

ᐃᓪᓗᒥ ᓇᒻᒥᓂᖃᕐᓂᕐᒧᑦ ᐃᓚᖓ ᐃᓚᒋᔭᐅᔪᖅ ᐃᓪᓗᓕᕆᓂᕐᒧᑦ ᐊᔭᒍᑕᐅᑉ ᑕᖅᓴᖏᑦ ᓄᓇᕗᒻᒥ, ᒥᑭᓂᖅᓴᐅᑦᓱᑎᒃ ᐊᓯᖏᓐᓂᑦ 
ᐊᕕᑦᑐᖅᓯᒪᔪᓂᑦ ᓄᓇᕗᒻᒥᓪᓗ. ᒫᓐᓇᐅᔪᖅ ᐃᓪᓗᒥ ᓇᒻᒥᓂᖃᕐᓂᕐᒧᑦ ᕿᒥᕐᕈᓂᖅ ᓇᓗᓇᐃᖅᓯᔪᖅ ᓄᖅᑲᖔᓕᕈᑕᐅᕙᑦᑐᓂᑦ ᐃᓪᓗᒥ 
ᓇᒻᒥᓂᖃᕐᓂᕐᒧᑦ ᓄᓇᕗᒻᒥ. ᐊᔾᔨᒌᖏᑦᑐᓂᑦ ᓄᑖᓂᑦ,  ᐃᓱᒪᖃᕐᓂᕐᒥᑦ ᓈᒻᒪᑦᑐᓂᓪᓗ ᓇᓖᕋᕈᓐᓇᕐᓗᓂ ᓴᙱᓕᑎᑦᓯᓂᕐᒥᑦ ᐃᓪᓗᒥ 
ᓇᒻᒥᓂᖃᕐᓂᕐᒧ, ᖃᐅᔨᓴᓚᐅᕐᑎᓪᓗᒋᑦ ᐊᔪᕐᓇᕋᔭᙱᒻᒪᖔᑦ, ᓄᓇᕗᒻᒥ ᐃᓱᒪᒋᔭᐅᓯᒪᔪᑦ. 

 
ᐃᒡᓗᓕᕆᔨᕐᔪᐊᒃᑯᑦᑕᐅᖅ ᓴᖅᑭᑦᑎᕙᓪᓕᐊᓇᓱᒃᑐᑦ ᐆᒃᑑᑕᐅᓂᐊᕐᑐᒥᑦ ᐱᓕᕆᐊᒃᓴᒥᑦ ᐊᔾᔨᐸᓗᐊᓂᑦ ᓇᖕᒥᓂᖅ ᐃᒡᓗᖃᕐᓂᖕᒧᑦ ᐱᓕᕆᐊᒃᓴᓂᑦ 
ᓂᕆᐅᒃᖢᑎᒃᓗ ᐱᐊᓂᒃᓯᒪᓛᕐᓗᑎᒃ ᑐᒃᓯᕋᐅᒻᒥᑦ ᐃᓱᒪᓕᐊᕆᔭᒥᑦ ᐅᐱᕐᖔᖅ 2020−ᒥᑦ. 

 
ᓵᑕᐅᔪᓐᓇᕐᓂᖅ ᑮᓇᐅᔭᓕᕆᓂᕐᒥᓪᓗ ᐊᐅᓚᑦᓯᓂᕐᒧᑦ ᐅᓂᒃᑳᓕᐊᖅ ᓂᕆᐅᒋᔭᐅᔪᓂᑦ 2020−21-ᒧᑦ  

 
ᐃᒡᓗᓕᕆᔨᕐᔪᐊᒃᑯᑦ ᐱᓕᕇᓐᓇᖕᓂᐊᕐᑐᑦ ᐱᐅᓛᑦᑎᐊᓄᑦ ᓵᑕᐅᔪᓐᓇᖕᓂᖕᒥᑦ ᓴᖅᑭᔮᑦᑎᐊᕐᓂᖕᒥᓪᓗ. ᐃᓚᖃᕐᑐᖅ ᓴᖅᑭᑦᑎᓂᖕᓂᑦ ᐅᑯᓂᖓ 



ᑎᑎᖅᑲᒃᑯᕕᐊ 1000 ᐃᓂᖓ 1400, 
ᐃᖃᓗᐃᑦ, ᓄᓇᕗᑦ X0A 0H0 
( )  ( )  

 

 

ᑎᑎᖅᑲᓂᑦ ᒪᓕᒐᓕᐅᕐᕕᖕᒧᑦ: 
 

o ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᓄᑦ ᐱᕙᒌᔭᐅᑖᓂᒃ 

o ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᐱᔭᐅᕙᓪᓕᐊᔪᓂᑦ, ᑳᓐᑐᕌᒃᑕᐅᔪᓕᒫᓂᒃ ᐊᒻᒪᓗ ᐊᑐᖅᑐᐊᓂᕐᒧᑦ 
ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ ᐃᓪᓗᓕᕆᔨᕐᔪᐊᒃᑯᓐᓄᑦ.  

o ᑭᐅᔾᔪᑎ ᑎᑎᖅᑲᕐᓄᑦ ᓂᕆᐅᒋᔭᐅᔪᓄᑦ, ᑎᑎᖅᑲᐃᑦ ᑎᓕᐅᕆᔾᔪᑏᑦ ᒥᓂᔅᑕᓄᓪᓗ ᑎᓕᓯᔾᔪᑏᑦ.  

ᑲᑎᒪᔨᑦ ᐊᓕᐊᓇᐃᒍᓱᒃᑐᑦ ᐅᖃᕆᐊᒃᓴᖅ ᐃᒡᓗᓕᕆᔨᕐᔪᐊᒃᑯᑦ 2020-21 ᓈᓚᐅᑦᑖᕐᑕᐅᓯᒪᔪᑦ ᐊᑐᕐᑐᒃᓴᑦ ᐊᒻᒪᓗ 2020-23 ᐱᓕᕆᐊᒃᓴᓄᑦ 
ᐸᖕᓇᐅᑎᖓ ᐊᖏᕐᑕᐅᓚᐅᖕᒪᑎᒃ ᑲᑎᒪᔨᕋᓛᓄᑦ ᒫᑦᓯ 2020−ᒥᑦ. 

 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᑦᑎᐊᓲᑦ ᐊᖓᔪᖅᑳᒥᑦ ᑮᓇᐅᔭᓕᕆᔨᒻᒪᕆᖕᒥᓪᓗ ᑮᓇᐅᔭᓕᒫᑦ ᐊᑐᐃᓐᓇᐅᔪᑦ ᐊᐅᓚᑕᐅᓗᑎᒃ 
ᐊᑐᕐᑕᐅᓗᑎᒃᓗ  ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᓕᕆᓂᖕᒧᑦ ᒪᓕᒃᑕᐅᔭᕆᐊᓕᖏᓐᓂᑦ, ᐃᓚᐅᓪᓗᓂ ᖃᐅᔨᓴᖅᑎᒻᒪᕆᐅᑉ ᖃᐅᔨᓴᕈᑎᖏᑦ. 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᖏᓐᓇᕐᑐᑦᖑ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ ᓄᓇᕗᓕᒫᒥᑦ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ 
ᐋᖅᑭᒃᓱᖅᑕᐅᓯᒪᕙᒌᕐᓗᑎᒃ ᖃᐅᔨᓴᖅᑕᐅᓗᑎᒃᓗ. 

 
ᐱᓕᕇᓐᓇᑦᑎᐊᕐᓂᐊᕐᐸᕗᑦ ᐅᓂᒃᑳᓕᐅᕆᐊᖃᖅᐸᖕᓂᕗᑦ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᖃᑎᒋᑦᑎᐊᖏᓐᓇᕐᓗᑎᒍᓪᓗ ᐱᓕᕆᕝᕕᐅᔪᑦ ᓇᒥᓕᒫᖅ 
ᐃᒡᓗᓕᕆᔨᕐᔪᐊᒃᑯᖑᑦ ᑮᓇᐅᔭᓂᑦ ᐅᓂᒃᑳᓕᐅᕆᐊᖃᖅᐸᖕᓂᖏᑦ ᒪᓕᑦᑎᐊᖁᓪᓗᒋᑦ ᑮᓇᐅᔭᓕᕆᓂᖕᒧᑦ ᐱᖁᔭᖓᓂᑦ ᒪᓕᒃᑕᐅᔭᕆᐊᓕᖕᓂᓪᓗ 
ᑭᒃᑯᑐᐃᓐᓇᐃᑦ ᑮᓇᐅᔭᓕᐅᕋᓱᐊᖅᓄᑦ ᑮᓇᐅᔭᓕᕆᔾᔪᓯᖕᓂᑦ. 

 
ᒪᓂᒪᓂᐊᖅᐳᖓ, ᑕᐃᒃᑯᐊᓗ ᓯᕗᓕᖅᑏᑦ ᐱᓕᕆᖃᑎᒌᑦ, ᖃᓄᑐᐃᓐᓇᖅ ᐊᐱᖅᑯᑎᒃᓴᖃᒃᑲᓐᓂᕐᓂᕈᕕᑦ. ᐃᓚᓐᓇᕆᔭᐃᑦ, 

 

ᔮᓐ ᐋᑉᑦ 
ᑲᑎᒪᑎᑦᑎᔨ, ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 

 
 
ᐱᖃᑕᐅᔪᑦ:  ᑎᐅᕆ ᐊᐅᓪᓚ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᓪᓗᐊᑕᖅ, 

ᐃᓪᓗᓕᕆᔨᕐᔪᐊᒃᑯᓐᓄᑦ ᔨᐊᕝ ᓴᐅ, ᒥᓂᔅᑕᐅᑉ ᑐᓪᓕᐊ, ᑮᓇᐅᔭᓕᕆᔨᒃᑯᓐᓄᑦ 



 

 
 
 
ᒪᐃ 15, 2020 

 

ᔩᓂ ᐃHᐊᓗᐊᒃ, ᒥᓂᔅᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ 
ᑎᑎᖅᑲᕐᓂᐊᕐᕕᐊ 2410 
ᐃᖃᓗᐃᑦ, 
ᓄᓇᕗᑦ X0A 
0H0 

 
 
ᐱᔾᔪᑖ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 2020-21-ᒥ ᑎᑎᖅᑲᖓ ᓂᕆᐅᒋᔭᐅᔪᒃᓴᖅ 

 
ᐊᐃᖓᐃ ᒥᓂᔅᑕ ᐃᕼᐊᓪᓗᐊᖅ, 

ᖁᔭᓐᓇᒦᒃ ᑎᑎᕋᓚᐅᕋᕕᑦ ᒫᑦᓯ 30, 2020−ᒥ ᓇᓗᓇᐃᖅᓯᓪᓗᑎᑦ ᓂᕆᐅᒋᔭᕐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 2020-
21 (QEC ᐅᕝᕙᓘᓐᓃᑦ "ᐆᒻᒪᖅᑯᑎᓕᕆᔨᒃᑯᑦ"). ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ, ᐊᖓᔪᖅᑳᕗᓪᓗ ᐊᒻᒪ ᐊᐅᓚᑦᑎᔨᒻᒪᕆᒃᐳᑦ, 
ᐳᕉᓄ ᐱᕆᐅᕋ, ᑎᑎᕋᓚᐅᖅᑕᑦ ᕿᒥᕐᕈᓚᐅᖅᑕᕗᑦ. ᐱᓕᕆᖃᑎᒌᒡᓗᑕ ᓯᕗᓪᓕᐅᔾᔭᐅᔭᕆᐊᓖᑦ ᖃᐅᔨᓛᕈᒪᕙᕗᑦ ᑐᕌᒐᕆᔭᕗᓪᓗ 
ᓇᓗᓇᐃᖅᓯᒪᔪᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᓕ ᐱᓇᔪᒃᐳᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐅᓄᖅᓯᒋᐊᕋᓱᒃᖢᒋᑦ ᑭᒡᒐᖅᑐᖅᑎᒋᔭᕗᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖅᑯᑎᒋᓗᒋᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᕝᕕᖓᓂ. ᐊᐃᕐᕆᓕ 2020−ᒥ ᐱᒋᐊᖅᖢᓂ, 
ᐃᓄᖕᓂᒃ ᐃᖅᑲᓇᐃᔭᖅᑎᒋᔭᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 50 ᐳᓴᓐᖑᓕᖅᐳᑦ.  ᐊᑕᖏᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ 
ᖃᔅᓯᐅᓂᖏᑦ ᐊᓯᔾᔨᕐᔪᐊᖅᓯᒪᙱᒃᑲᓗᐊᖅᑎᓪᓗᒋᑦ ᐊᕐᕌᒍᒥ ᐊᓂᒍᖅᑐᒥᑦ, ᐃᓄᐃᑦ ᐃᖅᑲᓇᐃᔭᖅᑎᑦ ᐅᓄᖅᓯᒋᐊᖅᓯᒪᓕᖅᐳᑦ 
ᐱᓕᕆᔨᒻᒪᕆᐅᔪᑦ ᐊᐅᓚᑦᑎᔨᒋᔭᐅᔪᓪᓗ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᑐᖅᖢᑎᒃ, ᐃᓄᐃᑦ 
ᓯᕗᓕᖅᑎᙳᖅᐸᓪᓕᐊᔪᑦ ᐱᓕᕆᐊᖓᓂᑦ ᐊᒻᒪ ᐱᓕᕆᐊᒃᓴᖅᑖᖅᑎᑦᑎᕙᓪᓕᐊᓂᕐᒧᑦ.   ᐅᒃᐱᕈᓱᒃᐳᒍᑦ ᖃᑯᒍᑦ ᐊᑕᖏᖅᖢᑕ 
ᐱᓇᔪᒍᑎᒋᔭᕗᑦ ᐅᓄᖅᓯᕙᓪᓕᐊᔾᔪᑕᐅᖏᓐᓇᓕᓛᕐᓂᖓᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᖃᔅᓯᐅᓂᖏᓐᓂᒃ ᓇᓂᑐᐃᓐᓇᖅ 
ᐃᖅᑲᓇᐃᔮᕆᔭᐅᔪᓂᑦ. 

ᑲᑎᒪᔩᑦ ᖃᐅᔨᓴᐃᓐᓇᕐᓂᐊᖅᑐᑦ ᑖᒃᑯᓂᖓ ᐱᓕᕆᐊᓂᒃ ᐃᖅᑲᓇᐃᔭᖅᑐᓕᕆᔨᕗᑦ ᐊᖅᑯᑎᒋᔭᐅᓗᑎᒃ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᖏᑦ. ᐃᑲᔪᖅᓱᖅᑕᐅᓂᐊᕐᓂᕆᔭᕗᑦ ᐊᓕᐊᓇᐃᒋᑦᑎᐊᖅᑕᕗᑦ ᑎᑎᕋᕐᕕᔅᓯᓐᓂ ᐊᒻᒪ ᓄᓇᕗᑦ ᒐᕙᒪᒃᑯᑦ 
ᐱᓕᕆᓂᐊᖅᑎᓪᓗᑎᒍᑦ ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑖ ᖃᓄᐃᓕᐅᕈᑕᐅᔪᒪᔪᑦ 2020-21 
ᐅᖓᑖᓄᓪᓗ. 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 
 

ᐃᖅᑲᓇᐃᔭᓯᒋᐊᕌᖓᑕ, ᐃᖅᑲᓇᐃᔭᖅᑎᑦ ᕿᒥᕐᕈᖃᑦᑕᖁᔭᐅᕗᑦ ᓄᓇᕗᑦ ᒐᕙᒪᒃᑯᑦ ᐸᒡᕕᓵᖅᑕᐅᒋᐊᖃᙱᓐᓂᕐᒧᑦ ᐃᖅᑲᓇᐃᔭᕐᕕᖕᒥ 
ᐊᑐᐊᒐᕐᒥᒃ. ᐊᕐᕌᒍᓂ ᒪᕐᕉᓂᒃ ᐊᓂᒍᖅᑐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᓯᑎᑦᑎᓯᒪᕗᑦ ᐃᖅᑲᓇᐃᔭᕐᕕᖕᒥ ᐃᒃᐱᒍᓱᒋᐊᖃᕐᓂᕐᒧᑦ 
ᐅᓂᒃᑲᐅᓯᐅᔪᓂᑦ ᐃᖅᑲᓇᐃᔭᖅᑎᖏᓐᓄᑦ ᐅᑯᓇᓂ ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ, ᖃᒪᓂ'ᑐᐊᖅ, ᐃᓚᖏᓐᓂᓪᓗ ᐱᓕᕆᕝᕕᖕᓂ 
ᐃᖃᓗᖕᓂ. ᐊᒻᒪᓗᑦᑕᐅᖅ, ᖃᔅᓯᑲᓪᓚᖕᓂᑦ ᐃᖅᑲᓇᐃᔭᖅᑎᓂᑦ ᓇᑭᑐᐃᓐᓇᖅ ᓄᓇᕘᒥᐅᑕᓂᑦ ᐅᖃᓘᑎᒃᑯᑦ ᑲᑎᒪᔪᓂᑦ 
ᐃᓚᒋᔭᐅᔪᖃᓚᐅᖅᐳᖅ. ᐃᖅᑲᓇᐃᔭᕐᕕᖕᒥ ᐃᒃᐱᒍᓱᑦᑎᐊᕐᓂᕐᒧᑦ ᐅᓂᒃᑲᐅᓯᐅᔪᑦ ᖃᖓᑦᑎᐊᖅ ᐃᓚᓕᐅᔾᔭᐅᓚᐅᖅᐳᑦ 
ᐊᕐᕌᒍᑕᒫᖅᓯᐅᑦ ᐊᐅᓚᑦᑎᔨᖏᓐᓂᒃ ᐃᓕᓐᓂᐊᖅᑎᑕᐅᔪᓄᑦ ᓄᓇᓕᖕᓃᑦᑐᑦ ᐃᖅᑲᓇᐃᔭᖅᑏᑦ ᓄᓇᕘᓕᒫᒥ ᑐᑭᓯᒋᐊᕈᑎᒃᓴᓂᒃ 
ᐱᑎᑕᐅᑦᑎᐊᖃᑦᑕᖁᓪᓗᒋᑦ ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖁᓪᓗᒋᑦ ᐊᒻᒪ ᐸᒡᕕᓴᖕᓂᕐᒥᒃ ᐅᓂᒃᑳᕈᑕᐅᔪᒥᒃ.  ᐅᕙᖓᓗ 
ᐊᖓᔪᖅᑳᕐᓗ ᐊᐅᓚᑦᑎᔨᒻᒪᕆᒡᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᒃᓴᖃᖅᐳᒍᑦ ᐃᓄᖕᒨᖓᔪᓂᒃ ᑲᒪᒋᔭᒃᓴᖃᖅᖢᑕ 
ᓴᖅᑭᔮᖅᑎᒃᑲᓐᓂᕐᓗᒍ ᐃᖅᑲᓇᐃᔭᕐᕕᖕᒥ ᐸᒡᕕᓵᖅᑕᐅᒋᐊᖃᙱᓐᓂᖅ. 



ᒪᓕᒋᐊᓖᑦ ᐅᑉᐱᕆᔭᐅᔪᑦ ᐱᐅᓯᐅᔭᕆᐊᓖᓪᓗ 

ᓄᑖᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᔪᑦ ᐱᓕᕆᔾᔪᑎᖏᓐᓄᑦ ᐃᓚᒋᔭᐅᓪᓗᓂ, ᐃᖅᑲᓇᐃᔭᓕᓵᖅᑐᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᒪᓕᒋᐊᓕᖏᓐᓂᒃ ᐱᐅᓯᕆᔭᕆᐊᓖᓪᓗ ᐊᔾᔨᖓᓂᒃ ᐱᑎᑕᐅᖃᑦᑕᖅᐳᑦ ᖃᕆᓴᐅᔭᒃᑰᖅᑐᒥᓪᓘᓐᓃᑦ.  
ᐃᖅᑲᓇᐃᔭᓕᓵᖅᑐᑦ ᐅᖃᓕᒫᖃᑦᑕᖅᐳᑦ ᓇᓗᓇᐃᖅᓯᓪᓗᑎᒡᓗ ᒪᓕᒋᐊᓕᖏᓐᓂᒃ ᑐᑭᓯᓂᖓᓂᒃ, ᐆᒥᖓᓗ ᑎᑎᕋᖅᓯᒪᓂᖓ ᐃᒻᒥᒧᑦ 
ᐊᒃᑐᐊᓂᖃᓗᐊᕐᓂᕐᒥᒃ, ᐊᑎᓕᐅᓕᖅᑎᓪᓗᓂ ᐃᖅᑲᓇᐃᔭᕐᓂᕐᒧᑦ ᑳᑦᑐᓛᖓᓂᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᖃᑦᑕᖅᐳᑦ ᑕᒪᐃᓐᓂᒃ ᐱᓕᕆᐊᒃᓴᒥᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ ᒪᓕᒃᖢᑎᒃ ᐊᒻᒪ 
ᓄᓇᕗᑦ ᒐᕙᒪᒃᑯᑦ ᑎᓕᐅᕈᑎᖏᓐᓂᒃ ᐱᑦᑎᐊᙱᓴᒃᑐᒥᒃ ᓴᖅᑭᑦᑎᔪᖃᖅᑎᓪᓗᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᓕᖅᐳᑦ ᐃᓚᒋᐊᕈᑎᓄᑦ ᐊᑐᐊᒐᕐᒥᒃ ᑐᓴᖅᑎᑦᑎᔨᐅᔪᖅ ᐱᔾᔪᑎᒋᓪᓗᒍ. ᐊᑐᐊᒐᕐᒥ ᓇᓗᓇᐃᖅᓯᒪᑦᑎᐊᕐᓂᐊᖅᐳᖅ 
ᐅᓂᒃᑳᖅᐸᓪᓕᐊᓂᐊᖅᑐᒧᑦ ᐃᓱᒫᓗᑕᐅᔪᒥᑦ ᒪᓕᒋᐊᓖᑦ ᐅᒃᐱᕆᔭᐅᔪᓪᓗ ᐱᐅᓯᐅᔭᕆᐊᓕᖕᓂᑦ ᓱᕋᐃᔪᖃᖅᑎᓪᓗᒍ 
ᓇᓗᓇᐃᖅᓯᑦᑎᐊᕐᓂᐊᖅᐳᕐᓗ ᓴᐳᔾᔭᐅᓯᒪᓂᖓᓂᒃ ᐊᑭᒋᐊᖅᑐᒧᑦ ᐃᖅᑲᓇᐃᔭᖅᑎᖏᓐᓄᑦ ᐃᓱᒫᓘᑎᓕᖕᒥᒃ ᐅᖃᐅᓯᖃᖅᑐᒥᒃ 
ᑭᒃᑯᑐᐃᓐᓇᓄᑦ ᐱᓕᕆᔨᐅᔪᒧᑦ ᖃᐅᔨᓴᕈᓐᓇᖅᑎᑦᑎᔪᒥᒃ ᐱᔾᔪᑕᐅᔪᒥᒃ.   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓕᒫᒐᒃᓴᖅ 3-ᒥ ᒪᓕᖃᑦᑕᖅᐳᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ ᒪᓕᒋᐊᓕᖏᓐᓂᒃ 
ᐅᒃᐱᕆᔭᐅᔪᓂᓪᓗ ᐱᐅᓯᕆᔭᐅᔭᕆᐊᓕᖕᓂᒃ, ᑖᓐᓇ ᐅᖃᐅᓯᖃᖅᖢᓂ ᐃᒻᒥᒧᑦ ᐊᑲᐅᙱᓕᐅᕈᑎᖃᕐᓂᕐᒥᒃ, ᑎᓕᐅᕈᑎ 2020 
ᐃᓚᒃᑲᓐᓂᖓᓂ −ᐃᒻᒥᒧᑦ ᐊᒃᑐᐊᓂᖃᓗᐊᕐᓂᕐᒧᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓂ ᐱᓕᕆᖃᑕᐅᔪᖃᖅᐸᑦ ᐃᒻᒥᒧᑦ 
ᐊᒃᑐᐊᓂᖃᓗᐊᑐᐃᓐᓇᕆᐊᓕᖕᒥᒃ, ᐅᕝᕙᓘᓐᓃᑦ ᐃᒻᒥᒧᑦ ᐊᒃᑐᐊᓂᖃᓗᐊᕋᓱᒋᔭᐅᓗᓂ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦ 
ᐊᑲᐅᙱᓕᐅᕈᑎᒥᒃ ᓴᖅᑭᑦᑎᔭᕆᐊᖃᖅᐳᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓂ ᑲᒪᒋᔭᒃᓴᒥᓂᒃ ᖃᐅᔨᒪᑦᑎᐊᙱᑦᑐᖃᖅᐸᑦ ᒪᓕᒐᖅ 
ᒪᓕᒃᖢᒍ, ᐊᔪᕆᖅᓲᔾᔭᐅᔪᒪᔭᕆᐊᖃᖅᐳᑦ ᐊᖓᔪᖅᑳᒥᖕᓄᑦ ᑭᒡᒐᖅᑐᐃᔨᒧᓪᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᐸᑕ, ᐊᖓᔪᖅᑳᕆᔭᐅᔪᓕᒫᑦ ᓇᓗᓇᐃᖅᓯᔭᕆᐊᖃᖅᐳᑦ ᐃᒻᒥᒧᑦ 
ᐊᒃᑐᐊᓂᖃᕐᓂᖓᓂᒃ ᓄᑖᓂᒃ ᐃᖅᑲᓇᐃᔭᖅᑎᒃᓴᖅᓯᐅᑐᐃᓐᓇᕆᐊᖃᓕᕐᓗᑎᒃ. ᑭᓇᑐᐃᓐᓇᕐᒥᒃ ᓇᓗᓇᐃᖅᑕᐅᔪᖃᖅᐸᑦ, 
ᐱᓕᕆᓕᖃᑦᑕᖅᐳᑦ ᐊᖓᔪᖅᑳᖓᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᖁᓇᒍ ᐃᖅᑲᓇᐃᔭᖅᑎᑖᕆᔭᐅᑐᐃᓐᓇᕆᐊᓕᐅᑉ ᒥᒃᓵᓄᑦ. 

ᐆᒻᒪᖅᑯᑎᓕᕆᔨᒃᑯᑦ ᓂᐅᕕᐅᑎᑦ ᐱᓕᕆᕝᕕᖓᓂ, ᐃᖅᑲᓇᐃᔭᖅᑎᓕᒫᑦ ᒪᓕᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᔾᔪᓯᕆᑎᑕᐅᔪᓂᑦ 
ᐅᑯᓂᖓᓗ ᐊᒃᑐᐊᓂᖃᖅᑐᑦ ᐃᒻᒥᒧᑦ ᐊᒃᑐᐊᓂᖃᓗᐊᕐᓂᕐᒧᑦ ᐱᓇᔪᖃᑕᐅᔪᓐᓇᖅᖢᑎᒡᓗ ᒪᓕᒃᑕᐅᒋᐊᓕᖕᓂᒃ ᓇᓗᓇᐃᖅᓯᒪᔪᓂᑦ 
ᓂᐅᕕᖅᑐᓕᕆᔨᑦ ᐊᐅᓚᑦᑎᔨᑦ ᑲᑐᔾᔨᖃᑎᒌᓂᑦ ᑲᓇᑕᒥ. ᑕᑯᒃᓴᐅᑎᑦᑎᑦᑎᐊᒃᑲᓐᓂᕋᓱᒃᖢᑎᒃ ᐊᒻᒪ ᑲᔪᓯᑎᑦᑎᑦᑎᐊᒃᑲᓐᓂᕋᓱᒃᖢᑎᒃ, 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃᑰᕈᑎᖓᓂᒃ ᐊᑐᖃᑦᑕᖅᐳᑦ ᑐᒃᓯᕋᖅᑕᐅᔪᓕᒫᑦ 
ᐊᑭᑦᑐᕋᐅᑎᔾᔪᑎᑦ/ᐱᔪᒪᔾᔪᑎᓕᒫᑦ ᓴᖅᑭᑎᑕᐅᖁᓪᓗᒋᑦ. ᓱᓕᒃᑲᓐᓂᖅ, ᓂᐅᕕᖅᑕᐅᔪᓕᒫᑦ ᕿᒥᕐᕈᐊᖅᑕᐅᖃᑦᑕᖅᐳᑦ 
ᐊᖏᖅᑕᐅᕙᒃᖢᑎᒡᓗ ᐊᐅᓚᑦᑎᔨᒻᒪᕆᖕᓄᑦ. 

ᐊᑐᖅᑐᐊᕐᕕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓕᓴᖅᓯᕗᑦ ᐃᓱᒫᓘᑕᐅᔪᓂᒃ ᐅᖃᐅᓯᐅᓚᐅᖅᑐᓕᒫᓂᒃ ᒐᕙᒪᒃᑯᑦ ᐊᐅᓚᑕᖏᓐᓂᒃ 
ᑮᓇᐅᔭᓕᕆᓂᕐᒧᓪᓗ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᖏᓐᓂᒃ, ᑲᔪᓯᒋᐊᖅᑎᑦᑎᓚᐅᖅᖢᑎᒡᓗ ᐱᓕᕆᐊᖑᓂᐊᖅᑐᓂᒃ ᐊᑲᐅᙱᓕᐅᕈᑕᐅᔪᑦ 
ᐅᖃᐅᓯᐅᖁᓪᓗᒋᑦ ᐊᑐᖅᑐᐊᕐᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ. ᓇᓗᓇᐃᒃᑲᓐᓂᕐᓗᒍ ᑎᑎᕋᖅᑕᐅᓯᒪᔪᖅ ᐊᑎᖃᖅᑎᐅᓪᓗᓂ ᐊᒻᒪ 
ᐃᒡᓗᖃᖅᑎᐅᔪᖅ ᒫᓐᓇ ᐊᑐᖅᑕᐅᖃᑦᑕᕐᓂᐊᖅᐳᖅ ᐊᒻᒪ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦᑎᓐᓂ ᐅᖃᐅᓯᐅᑦᑎᐊᕐᓂᐊᖅᐳᖅ ᑖᓐᓇ 
ᐊᓯᔾᔨᖅᑕᐅᔪᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᖅᑐᐊᕈᓯᐅᕙᒃᑐᑦ ᒫᓐᓇ ᑎᑎᕋᖅᓯᒪᔪᖃᒃᑲᓐᓂᓕᖅᐳᑦ ᓇᓗᓇᐃᖅᓯᓂᕐᒧᑦ 
ᐱᓕᕆᖃᑎᒌᒃᑐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᐃᖅᑲᓇᐃᔭᖅᑎᖏᓐᓂᒃ, ᐅᕝᕙᓘᓐᓃᑦ ᑲᑎᒪᔨᖏᓐᓂᒃ.  

ᐊᐅᓚᐅᑎᖃᕐᕖᑦ ᓄᑖᙳᕆᐊᖅᑕᐅᔪᑦ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᖁᔨᑦᑎᐊᖅᐳᑦ ᓴᖅᑭᑕᐅᕙᓪᓕᐊᔪᒥᒃ ᐊᐅᓚᑕᐅᔪᒥᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔨᒃᑯᑦ 
ᑮᓇᐅᔭᓂᒃ 2020-21−ᒥ. ᐱᐅᓯᒋᐊᖅᓯᒪᔪᑦ ᐆᒻᒪᖅᑯᑎᑐᓗᐊᕐᓇᙱᑦᑐᑦ ᐊᒻᒪ ᐊᑐᕈᓐᓇᑦᑎᐊᖅᑐᓂᑦ ᐊᒃᑐᐃᔾᔪᑕᐅᓪᓚᕆᖕᓂᐊᖅᐳᑦ 
ᓄᓇᓕᖕᓂ ᐆᒻᒪᖅᑯᑎᖏᑦ ᓄᑖᙳᕆᐊᖅᑕᐅᔪᓄᑦ. ᐱᓕᕆᖃᑎᒋᑦᑎᐊᖏᓐᓇᕐᓂᐊᖅᑕᕗᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ ᖃᐅᔨᒪᔭᐅᖁᓪᓗᒋᑦ ᓈᒻᒪᑦᑎᐊᕐᓂᖏᓐᓂᒃ ᓈᒻᒪᖅᑰᑦᑎᓂᖏᓐᓂᒡᓗ ᐱᓕᕆᐊᖑᔭᕆᐊᓖᑦ ᐅᑭᐅᖅᑕᖅᑐᒥ 
ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᓄᑦ ᐸᕐᓇᐅᑎᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ ᐅᖓᕙᕆᐊᖅᑎᑕᐅᓂᐊᕐᓂᖏᓐᓂᒃ 
ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᐊᐅᓚᐅᑎᖃᕐᕖᑦ ᓄᑖᙳᕆᐊᖅᑕᐅᓂᐊᖅᑐᑦ ᐊᓯᔾᔨᕆᐊᖅᑕᐅᓂᐊᖅᑐᓪᓗ ᐱᐊᓂᒡᕕᒃᓴᖏᑦ; 
ᐱᓕᕆᐊᒃᓴᐅᑉ ᖃᓄᐃᓕᖓᓂᖓ ᒪᓕᒃᖢᒍ ᐱᐊᓂᒡᕕᒃᓴᓪᓚᑦᑖᖏᑦ ᐅᖃᐅᓯᐅᔪᓐᓇᙱᑉᐳᑦ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᒥᑦ ᑐᓴᖅᑎᑦᑎᓂᐊᖅᐳᑦ ᓄᑖᓂᒃ ᑐᓴᒐᒃᓴᖃᓕᖅᐸᑦ. 

ᐊᑐᖅᑐᐊᖅᑎᓂᒃ−ᐱᔾᔪᑎᖃᓗᐊᖅᖢᑎᒃ ᐊᐅᓚᓂᕆᔭᐅᔪᑦ 

ᓄᓇᕗᒻᒥᐅᑦ ᐆᒻᒪᖅᑯᑎᒧᑦ ᐊᑭᓕᖅᓱᐃᓂᖅᐹᖑᕗᑦ ᑲᓇᑕᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗ ᑐᕌᒐᖃᐃᓐᓇᕐᓂᐊᖅᐳᑦ 
ᐃᑲᔪᕐᓂᖃᕋᓱᒡᓗᑎᒃ ᑮᓇᐅᔭᑎᒍᑦ ᐊᑭᓕᖅᓱᐃᔨᖏᓐᓄᑦ. ᑐᓴᐅᒪᑦᑎᑦᑎᑦᑎᐊᕐᓂᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖏᓐᓂᒃ 
ᐱᓕᕆᐊᖑᔪᓂᒡᓗ ᐱᒻᒪᕆᐅᕗᖅ ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ ᐱᕙᓪᓕᐊᑎᑦᑎᓗᑎᒡᓗ ᓄᓇᓕᖕᓂ ᐱᓕᕆᖃᑎᒌᑦᑎᐊᖁᓪᓗᒋᑦ.  
ᑭᓯᐊᓂ, ᐱᓕᕆᐊᕆᔭᑦᑎᓐᓂ ᓱᓕ ᑐᓴᐅᒪᑎᑦᑎᙱᓗᐊᖃᑦᑕᕋᑦᑕ ᓄᓇᓕᖕᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᐅᓯᒋᐊᖅᑎᑦᑎᔪᓐᓇᖅᐳᑦ 
ᐊᑭᓕᖅᓱᐃᔨᖏᓐᓄᑦ ᐱᔨᑦᑎᕋᐅᑎᖏᑕ ᐊᐅᓚᓂᖏᓐᓂᒃ. 2020-21, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᓂᐊᖅᐳᑦ ᐊᑭᓕᖅᓱᐃᔨᓄᑦ 
ᐱᔨᑦᑎᕋᐅᑎᒋᕙᓪᓕᐊᕙᒃᑕᖓᓂᒃ ᐱᓕᕆᐊᖓᓂᒡᓗ ᐸᕐᓇᐅᑎᒥᒃ ᐋᖅᑭᒃᓱᐃᓗᒃ ᐊᑭᓕᖅᓱᐃᕙᒃᑐᑦ ᐃᓚᐅᑎᑕᐅᓕᒃᑲᓐᓂᖁᓪᓗᒋᑦ ᐊᒻᒪ 
ᐱᔨᑦᑎᕋᖅᑕᐅᓕᒃᑲᓐᓂᕐᓗᑎᒃ. ᒫᓐᓇᓕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᙳᕆᐊᖅᑎᑕᖓ ᐆᒻᒪᖅᑯᑎᓕᕆᔨᒃᑯᑦ ᑐᓴᐅᒪᖃᑎᒌᖕᓂᕐᒧᑦ 
ᐊᑐᐊᒐᖅ ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᐳᖅ ᐊᒻᒪ ᐊᔾᔨᖓᓂᒃ ᒥᓂᔅᑕᒧᑦ ᑐᓂᓯᔪᒪᑦᑎᐊᕐᓂᐊᖅᖢᑕ.



ᐊᓯᐊᒍᖔᖅ ᐆᒻᒪᖅᑯᑎᓕᕆᓂᕐᑦ ᐱᓕᕆᐊᖑᕙᒃᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᓄᑖᖅ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᕝᕕᖕᒥᓪᓗ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐊᒻᒪ ᐃᒻᒥᒃᑯᑦ 
ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᖓᑦ ᐋᖅᑭᒃᑕᐅᓯᒪᓕᖅᐳᖅ ᓴᖅᑭᑕᐅᕝᕕᒃᓴᖓ ᑕᒪᑐᒪᓂ ᐊᕐᕌᒍᒥ ᑮᓇᐅᔭᓕᕆᓐᓇᒥ, 
ᒥᓂᔅᑕᐅᖃᑎᒌᓄᑦ ᐊᖏᖅᑕᐅᓚᐅᖅᑎᓪᓗᒍ. ᑖᓐᓇ ᐱᓕᕆᐊᖅ ᐃᑲᔫᑕᐅᓂᐊᖅᐳᖅ ᒥᒃᖠᒋᐊᕈᑕᐅᓗᓂ ᐊᑦᑕᕐᓇᖅᑐᓂᒃ 
ᐃᓯᐊᕿᔪᓂᒃ ᐊᑐᓕᖅᑎᓪᓗᒍᓗ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔾᔪᑎᓄᑦ ᐊᑐᕈᓐᓇᖅᑐᓄᑦ ᐆᒻᒪᖅᑯᑎᓄᑦ. ᓇᓗᓇᐃᔭᑦᑎᐊᕐᓗᒋᑦ 
ᐃᓄᖕᓄᑦ ᓇᖕᒥᓂᕆᔭᐅᔪᑦ, ᑖᓐᓇ ᐱᓕᕆᐊᖅ ᐱᕕᒃᓴᖃᖅᑎᑦᑎᓂᐊᖅᐳᖅ ᓴᖅᑭᑦᑎᔪᓐᓇᕐᓗᑎᒃ ᓄᓇᓕᖕᓂ ᐆᒻᒪᖅᑯᑎᓕᕆᔾᔪᓯᕐᓂᒃ 
ᐊᑲᐅᓛᒃᑯᑦ ᐱᔨᑦᑎᕋᐅᑎᓂᒃ ᐊᑯᓂᐅᔪᒃᑯᑦ ᐊᕙᑎᒧᑦ ᐊᒻᒪ ᒪᑭᒪᔾᔪᑎᓄᑦ ᐱᓕᕆᐊᒃᑯᒥᒋᔭᐅᔪᓄᑦ ᓄᓇᕗᒥᐅᓄᑦ.  

ᐆᒻᒪᖅᑯᑎᒧᑦ ᖃᐅᔨᓴᕈᑎᑦ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᓱᐃᖏᓐᓇᕐᓂᐊᖅᐳᑦ ᓴᖅᑭᔮᖅᑎᑦᑎᒃᑲᓐᓂᕐᓗᑎᒡᓗ ᐆᒻᒪᖅᑯᑎᒧᑦ ᖃᐅᔨᓴᕈᑎᓂᒃ 2020-
21−ᒥ. ᒫᓐᓇᒧᑦ ᑎᑭᖦᖢᒍ, ᖁᓕᓂᒃ ᐊᖏᖅᑕᐅᓯᒪᔪᖃᓕᖅᐳᖅ ᐱᓇᔫᑎᓂᒃ, ᑕᒪᕐᒥᑦᑎᐊᕐᓗ ᓴᓇᔭᐅᓯᒪᓕᖅᖢᑎᒃ 
ᓴᓇᔭᐅᕙᓪᓕᐊᓕᖅᖢᑎᒡᓘᓐᓃᑦ. ᓴᖅᑭᔮᖅᑎᒃᑲᓐᓂᕋᓱᒡᓗᒋᑦ ᐱᓕᕆᐊᒃᓴᒧᑦ ᐃᑲᔫᑕᐅᔪᑦ, ᑕᑯᔪᒪᒐᓗᐊᖅᐳᒍᑦ 
ᐅᓄᖅᓯᕚᓪᓕᖅᓯᒪᔪᓂᒃ ᓈᒻᒪᒋᔭᐅᔪᓂᒃ ᐆᒻᒪᖅᑯᑎᒧᑦ ᖃᐅᔨᓴᕈᑎᒧᑦ ᑕᒪᑐᒪᓂ ᐊᕐᕌᒍᒥ. 

ᖃᒪᓂ'ᑐᐊᕐᒥ ᓄᑖᖅ ᑎᑎᕋᕐᕕᒃ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᑦᑐᕋᐅᑎᔾᔪᑎᒥᒃ ᐱᓚᐅᖅᐳᑦ ᓄᑖᕐᒧᑦ ᑎᑎᕋᕐᕕᒃᓴᒧᑦ ᖃᒪᓂ’ᑐᐊᕐᒥ ᓂᕈᐊᓚᐅᖅᖢᑎᒡᓗ ᐊᑦᑎᓛᒥᒃ 
ᐊᑭᑦᑐᕋᐅᑎᔾᔪᑎᒥᒃ.  ᑭᓯᐊᓂᓕ, ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᓴᓇᔭᐅᓂᐊᖅᑐᑦ ᐃᒡᓗᓕᐅᖅᑕᐅᓂᐊᖅᑐᕐᓗ 
ᐅᖓᕙᕆᐊᖅᑕᐅᓂᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᒥᒃ ᐅᖓᕙᕆᐊᖅᑎᑦᑎᓕᓚᐅᖅᐳᑦ 2021-ᒧᑦ.  
ᐱᐊᓂᒃᑕᐅᓯᒪᓕᖅᐸᑦ, ᐱᔭᐅᔭᕆᐊᖃᓪᓚᕆᒃᑐᖅ ᑎᑎᕋᕐᕕᒃ ᖃᐅᔨᒪᔾᔪᑕᐅᓂᐊᖅᐳᖅ ᑲᑐᔾᔨᖃᑎᒌᑦᑎᐊᓕᕐᓗᑎᒃ ᐃᖅᑲᓇᐃᔭᖅᑎᕗᑦ 
ᒫᓐᓇ ᓴᓇᖃᑕᐅᔪᑦ ᓇᓂᕈᓘᔭᖅ ᓄᓇᓕᖕᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᐸᓪᓕᐊᓂᐊᖅᐳᑦ ᓄᕙᒡᔪᐊᕐᓇᖅ−19 
ᐱᔾᔪᑎᒋᓪᓗᒍ ᐊᒃᑐᐃᔪᓂᑦ ᒥᓂᔅᑕᒥᓪᓗ ᑐᓴᖅᑎᑦᑎᕙᓪᓕᐊᓗᑎᒃ ᓄᑖᓂᒃ ᑐᓴᒐᒃᓴᖅᑕᖃᓕᕌᖓᑦ. 

ᓵᑕᐅᔪᓐᓇᕐᓗᑎᑦ ᑮᓇᐅᔭᓕᕆᔾᔪᑎᑦ, ᐊᐅᓚᑦᑎᔾᔪᑎᑦ, ᐊᒻᒪ ᐅᓂᒃᑳᓕᐊᑦ ᓂᕆᐅᒋᔭᐅᔪᑦ 2020−21-ᒧᑦ  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖓ ᐊᒻᒪ ᐊᐅᓚᑦᑎᔨᒻᒪᕆᒃ, ᑐᓴᖅᑎᒃᑲᓐᓂᕐᓗᓯ ᐱᓕᕆᖃᑎᒌᑦᑎᐊᖏᓐᓇᕐᓂᐊᕋᒃᑭᑦ 
ᑮᓇᐅᔭᓕᕆᔨᒃᑯᑦ ᖃᐅᔨᒪᔭᐅᖁᓪᓗᒍ ᐱᓕᕆᐊᖑᑦᑎᐊᕐᓂᖏᓐᓂᒃ ᐅᓂᒃᑳᓕᐅᕐᓂᐊᕐᓗᑕ ᑲᒪᒋᔭᒃᓴᕗᑦ ᓇᓗᓇᐃᖅᓯᒪᔪᑦ 
ᐱᓕᕆᐊᒃᓴᔅᓯᓐᓂ ᓇᓗᓇᐃᖅᓯᒪᔪᑦ ᒪᓕᒡᓗᒋᑦ. ᑖᓐᓇ ᐃᓚᖃᖅᐳᖅ ᐱᑕᖃᕈᓐᓇᕐᓗᓂ ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ 
ᐊᑕᖏᕐᓗᒋᑦ, ᑭᒡᓕᖃᑦᑎᙱᓪᓗᒋᑦ, ᐊᒻᒪ ᓈᒻᒪᖅᑰᑦᑎᓗᑎᒃ ᑕᑯᔭᒃᓴᐅᔪᑦ ᑎᑎᕋᖅᑕᐅᓯᒪᔪᓕᒫᓂᒃ, ᓇᖕᒥᓂᕆᔭᐅᔪᓂᒃ, ᐊᒻᒪ 
ᐃᓄᖕᒨᖓᔪᓂᒃ. 

ᓴᙱᒃᑎᒋᐊᖅᑎᑦᑎᔪᒪᑦᑎᐊᖅᑐᒍᑦ ᐱᓕᕆᖃᑎᒌᒍᓯᑦᑎᓐᓂ ᑐᙵᓱᒃᑎᑉᐸᒃᑲᓗ ᖃᓄᑐᐃᓐᓇᖅ ᐃᓚᒋᐊᖅᑕᐅᔪᑦ ᐅᕝᕙᓘᓐᓃᑦ 
ᐊᐱᖅᑯᑎᖃᕐᓂᕈᔅᓯ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓂᒃᓴᖓᓐᓂ ᐅᕝᕙᓘᓐᓃ ᑲᑎᒪᔨᖏᓐᓂᒃ. 

 
 
ᐅᕙᙶᖅᑐᖅ, 

 

 
 
ᓯᒥᐅᓂ ᐊᒃᐸᓕᐊᓗᒃ 
ᑲᑎᒪᑎᑦᑎᔨᐅᓚᐅᑲᒃᑐᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ 

